
Għaliex nipprovdu din l-Opinjoni 

Bażi legali 
01 Fis-16 ta’ Lulju 2025, il-Kummissjoni ppreżentat il-proposta tagħha għad-Deċiżjoni tal-

Kunsill dwar is-sistema tar-riżorsi proprji tal-Unjoni Ewropea (ORD)1 bħala parti mill-pakkett 
ta’ proposti tagħha għall-qafas finanzjarju pluriennali (QFP) għas-snin mill-2028 sal-2034. 
Id-Deċiżjoni, li talloka r-riżorsi proprji lill-UE, hija adottata b’unanimità u wara 
konsultazzjoni mal-Parlament Ewropew f’konformità mat-tielet paragrafu tal-Artikolu 311 
tat-Trattat dwar il-Funzjonament tal-Unjoni Ewropea (TFUE). Tidħol fis-seħħ biss wara li tiġi 
approvata mill-Istati Membri, skont il-ħtiġijiet kostituzzjonali rispettivi tagħhom. 

02 Fit-8 ta’ Settembru 2025, il-Parlament Ewropew talab Opinjoni tal-QEA dwar il-proposta 
għad-Deċiżjoni tal-Kunsill f’konformità mal-Artikolu 287(4) tat-TFUE. Din l-Opinjoni 
tindirizza t-talba tal-Parlament Ewropew. L-Anness I jistabbilixxi l-bidliet speċifiċi li 
ssuġġerejna għat-test tal-proposta tal-Kummissjoni. 

03 Fiż-żmien meta wettaqna xogħolna, il-Kummissjoni kienet għadha ma ppreżentatx proposti 
għal leġiżlazzjoni ta’ implimentazzjoni ewlenija, b’mod partikolari r-Regolament dwar il-
Miżuri ta’ Implimentazzjoni għas-Sistema tar-Riżorsi Proprji (IMSOR) u r-Regolament dwar 
it-Tqegħid għad-Dispożizzjoni (MAR). Konsegwentement, il-valutazzjoni li wettaqna tar-
riżorsi proprji individwali u tas-sistema ġenerali hija bbażata biss fuq il-proposta għal ORD 
kif inhi bħalissa u ma tkoprix l-arranġamenti ta’ implimentazzjoni, ġbir, kalkolu u kontroll. 

 
1 COM(2025) 574. 

Introduzzjoni 

https://eur-lex.europa.eu/LexUriServ/LexUriServ.do?uri=CELEX:12012E/TXT:mt:PDF
https://eur-lex.europa.eu/legal-content/MT/TXT/HTML/?uri=CELEX:52025PC0574

Barra minn hekk, kwalunkwe bidla introdotta matul il-proċess leġiżlattiv jaf taffettwa l-
konklużjonijiet ta’ din l-Opinjoni. 

Kuntest 
04 Din hija t-tielet proposta tal-Kummissjoni mindu l-Parlament Ewropew, il-Kunsill tal-Unjoni 

Ewropea, u l-Kummissjoni qablu dwar pjan direzzjonali lejn l-introduzzjoni ta’ riżorsi proprji 
ġodda f’Diċembru 2020 (Ftehim interistituzzjonali). Il-proposta tal-20212 kienet tinkludi 
tliet riżorsi proprji ġodda bbażati fuq il-Mekkaniżmu ta’ aġġustament tal-karbonju fil-
fruntieri (CBAM), is-Sistema għall-iskambju ta’ kwoti tal-emissjonijiet (ETS), u l-profitti 
riallokati tal-intrapriżi multinazzjonali. Il-proposta tal-2021 ma ġietx adottata u l-
Kummissjoni ressqet proposta aġġustata fl-20233. Din żammet l-ewwel żewġ riżorsi proprji 
ġodda u ssostitwiet l-aħħar waħda bi proposta għal riżorsa proprja bbażata fuq il-profitti 
tal-kumpaniji. Minkejja l-konklużjonijiet tal-Kunsill Ewropew tal-1 ta’ Frar 2024 li jaffermaw 
mill-ġdid l-impenn tal-UE li tkompli l-ħidma lejn l-introduzzjoni ta’ riżorsi proprji ġodda, ma 
ntlaħqet l-ebda deċiżjoni unanima dwar il-proposta aġġustata. 

05 Il-proposta attwali tal-Kummissjoni tintroduċi għadd ta’ bidliet fis-sistema tar-riżorsi proprji 
tal-UE. Hija tipproponi tliet riżorsi proprji ġodda bbażati fuq skart ta’ tagħmir elettriku u 
elettroniku mhux miġbur (e-skart), dazji tas-sisa fuq it-tabakk (TEDOR), u riżorsa 
korporattiva għall-Ewropa (CORE), kontribuzzjoni annwali ta’ somma f’daqqa minn 
kumpaniji b’fatturat annwali ta’ aktar minn EUR 100 miljun. Dan minbarra li jinżammu ż-
żewġ riżorsi proprji li ġew proposti qabel ibbażati fuq is-CBAM u l-ETS. Il-biċċa l-kbira mir-
riżorsi proprji ġodda huma mfassla biex jiġu allinjati mal-objettivi ta’ politika tal-UE, bħall-
ġlieda kontra t-tibdil fil-klima u politiki li jiskoraġġixxu l-konsum tat-tabakk. 

06 Il-proposta tinkludi wkoll aġġustamenti għar-riżorsi proprji eżistenti, bħall-abolizzjoni tal-
mekkaniżmi ta’ korrezzjoni li jnaqqsu l-kontribuzzjonijiet ta’ xi Stati Membri li huma bbażati 
fuq l-introjtu nazzjonali gross (ING), il-VAT, u l-plastik mhux riċiklat, kif ukoll it-tnaqqis tal-
kost tal-ġbir li jżommu l-Istati Membri għar-riżorsi proprji tradizzjonali (RPT). L-Anness II 
jipprovdi informazzjoni ġenerali dwar il-kategoriji kollha tar-riżorsi proprji. Il-Kummissjoni 
tistma li dawn il-bidliet se jiġġeneraw EUR 58.2 biljun (EUR 65.6 biljun) addizzjonali kull 
sena, li minnhom EUR 43.9 biljun (EUR 49.4 biljun) se jiġu mill-ħames riżorsi proprji l-
ġodda. L-ammonti finanzjarji ppreżentati hawnhekk u fil-bqija tal-Opinjoni huma fi 
prezzijiet kostanti tal-2025, bl-ekwivalenti fi prezzijiet attwali fil-parentesi. 

 
2 COM(2021) 570. 

3 COM(2023) 331. 

https://eur-lex.europa.eu/legal-content/MT/TXT/PDF/?uri=CELEX:32020Q1222(01)
https://eur-lex.europa.eu/legal-content/MT/TXT/PDF/?uri=CELEX:52021PC0570
https://eur-lex.europa.eu/legal-content/MT/TXT/PDF/?uri=CELEX:52023PC0331
https://www.consilium.europa.eu/media/69874/20240201-special-euco-conclusions-en.pdf
https://eur-lex.europa.eu/legal-content/MT/TXT/PDF/?uri=CELEX:52021PC0570
https://eur-lex.europa.eu/legal-content/MT/TXT/PDF/?uri=CELEX:52023PC0331

07 Skont il-Kummissjoni4, is-sistema attwali tar-riżorsi proprji u d-dipendenza dejjem akbar 
tagħha fuq il-kontribuzzjonijiet ibbażati fuq l-ING se jilħqu l-limiti tagħhom fid-dawl tas-
sitwazzjoni kkaratterizzata minn pressjonijiet fuq il-baġit fl-Istati Membri. Fl-istess ħin, il-
ħtiġijiet ta’ finanzjament se jiżdiedu, xprunati mill-ħtieġa li jitħallas lura s-self tan-
NextGenerationEU (NGEU). Dan se jibda jsir fl-2028 u jibqa’ għaddej sal-2058. Il-
Kummissjoni tqis li riżorsi proprji ġodda se jnaqqsu l-piż minn fuq l-Istati Membri, u l-
immodernizzar tal-finanzjament tal-baġit tal-UE se jippermetti kontribuzzjonijiet nazzjonali 
stabbli minkejja ż-żieda fid-daqs tal-baġit. Il-Kunsill tal-Unjoni Ewropea u l-Parlament 
Ewropew appoġġaw l-objettivi li jinġabar ammont permezz ta’ riżorsi proprji ġodda li jkun 
biżżejjed biex ikopri r-ripagamenti tal-NGEU filwaqt li jitnaqqas is-sehem tal-
kontribuzzjonijiet nazzjonali bbażati fuq l-ING5. 

 
4 Ara l-Komunikazzjoni tal-Kummissjoni u d-dokument ta’ ħidma tal-Kummissjoni li 

jakkumpanjaha. 

5 Ftehim interistituzzjonali dwar materji baġitarji, ġestjoni finanzjarja tajba, u riżorsi proprji ġodda, 
l-Anness II, il-Preambolu G u l-Parti A, Prinċipji għall-implimentazzjoni, il-paragrafu 2 (a). 

https://eur-lex.europa.eu/legal-content/MT/TXT/PDF/?uri=CELEX:52025DC0570R(01)
https://eur-lex.europa.eu/legal-content/EN/TXT/HTML/?uri=CELEX:52025SC0570R(01)
https://eur-lex.europa.eu/legal-content/MT/TXT/PDF/?uri=CELEX:32020Q1222(01)

08 Fl-opinjoni tagħna, identifikajna għadd ta’ messaġġi prinċipali. Dawn huma elenkati hawn 
taħt fil-Kaxxa 1 u komplejna nelaborawhom fis-sottotaqsimiet li ġejjin 

Kaxxa 1 

Il-messaġġi prinċipali mad-daqqa t’għajn 

● Dħul addizzjonali: Il-Kummissjoni tistma li l-bidliet proposti se jiġġeneraw medja 
ta’ EUR 58 biljun addizzjonali fis-sena għall-baġit tal-UE matul il-QFP 2028–2034. 
EUR 44 biljun se jkunu ġejjin minn riżorsi proprji ġodda. 

● Finanzjament tal-baġit tal-UE: Il-proposta tilħaq l-objettiv li jitnaqqas is-sehem 
tar-riżorsa proprja bbażata fuq l-ING, iżda l-baġits nazzjonali se jkomplu 
jiffinanzjaw direttament il-baġit tal-UE. 

● Kontribuzzjonijiet nazzjonali: ir-riżorsi proprji bbażati fuq l-ING u l-biċċa l-kbira 
mir-riżorsi proprji l-oħra jirrappreżentaw kontribuzzjonijiet nazzjonali mill-baġits 
tal-Istati Membri. Dawn se jiżdiedu bi 48 % fil-QFP li jmiss sabiex jappoġġaw il-
finanzjament tal-prijoritajiet il-ġodda u ta’ dawk li jeżistu. 

● Limitu massimu tar-riżorsi proprji: Il-limiti massimi tar-riżorsi proprji għandhom 
jiġu vvalutati mill-ġdid wara l-ftehim li jingħata self ta’ EUR 90 biljun lill-Ukrajna. 

● Kumplessità: Minkejja xi simplifikazzjoni fil-kalkolu ta’ xi riżorsi proprji individwali, 
b’ħames flussi ta’ dħul proposti ġodda, is-sistema tar-riżorsi proprji tkun aktar 
kumplessa. 

● Limitazzjoni tal-valutazzjoni: Il-proposta tal-Kummissjoni tista’ tinftiehem bis-
sħiħ biss meta jiġu ppubblikati r-regolamenti ta’ appoġġ li huma importanti. 

Messaġġi prinċipali 

Finanzjament tal-baġit tal-UE 
09 Kontribuzzjonijiet ġodda mhux iffinanzjati mill-baġits tal-Istati Membri se jiġu ġġenerati biss 

mill-CORE u żewġ bidliet fir-RPT: it-tneħħija tas-soll li bih l-oġġetti b’valur ta’ inqas minn 
EUR 150 tkun eżentata mid-dazju doganali, u l-introduzzjoni ta’ tariffi ta’ trattament għal 
pakketti tal-e-kummerċ ta’ valur baxx. Bl-użu taċ-ċifri tal-Kummissjoni, nistmaw li l-ammont 
ta’ kontribuzzjonijiet ġodda mhux iffinanzjati mill-baġits tal-Istati Membri huwa ta’ 
EUR 13.6-il biljun (EUR 15.4-il biljun) fis-sena, jew 23 % tar-riżorsi proprji addizzjonali inklużi 
fil-proposta. 

10 Il-bqija tal-bidliet proposti li jammontaw għal EUR 44.6 biljun (EUR 50.2 biljun) 
jirrappreżentaw kontribuzzjonijiet nazzjonali mill-baġits tal-Istati Membri. Il-bidliet fir-riżorsi 
proprji bbażati fuq l-ING, il-VAT u l-plastik, u r-riżorsa proprja l-ġdida tal-e-skart se jitħallsu 
mill-baġits nazzjonali. L-ammonti li ġejjin minn kostijiet aktar baxxi għall-ġbir tar-RPT, u l-
ETS, is-CBAM u t-TEDOR il-ġodda se jnaqqsu b’mod effettiv id-dħul nazzjonali li inkella kien 
jinżamm mill-Istati Membri. 

11 Is-sehem medju tal-kontribuzzjonijiet nazzjonali fis-sena huwa stmat li jonqos minn 86 %, 
kif inhu bħalissa, għal 84 % fil-QFP li jmiss (ara l-Figura 1). Madankollu, minħabba ż-żieda 
proposta fil-pakkett globali tal-QFP 2028–2034 meta mqabbel ma’ dak attwali, il-
kontribuzzjonijiet nazzjonali jiżdiedu bi 48 % minn EUR 140.7 biljun (EUR 130.0 biljun) għal 
EUR 208.5 biljun (EUR 235.0 biljun) f’dak il-perjodu. 

12 L-element prinċipali tal-kontribuzzjonijiet nazzjonali huwa r-riżorsa proprja bbażata fuq l-
ING. Is-sehem tal-kontribuzzjonijiet ibbażati fuq l-ING fil-finanzjament tal-baġit annwali tal-
UE huwa pproġettat li jonqos għal medja ta’ 55 % fil-QFP li jmiss meta mqabbel ma’ 67 % 
għall-QFP attwali. Huwa pproġettat li jiżdied minn medja ta’ EUR 110.5 biljun 
(EUR 101.9 biljun) fis-sena, kif inhu issa, għal EUR 136.6 biljun (EUR 154.1 biljun) fil-QFP li 
jmiss. Madankollu, billi r-riżorsa proprja bbażata fuq l-ING iżżomm ir-rwol ta’ bbilanċjar 
tagħha, kwalunkwe nuqqas fir-riżorsi proprji l-oħra se jiġi kkumpensat minn żieda fil-
kontribuzzjonijiet ibbażati fuq l-ING, u se jwassal għal żieda fis-sehem relattiv tagħha. 
Identifikajna nuqqasijiet potenzjali minħabba: 

● stimi tad-dħul li jserrħu fuq leġiżlazzjoni li għadha ma ġietx adottata fil-każ tar-RPT u t-
TEDOR (ara l-paragrafi 29 u 40). 

● il-volatilità inerenti tal-prezz tal-kwoti tal-ETS li jaffettwaw ir-riżorsi proprji proposti 
bbażati fuq l-ETS u dawk ibbażati fuq is-CBAM (ara l-paragrafu 43). 

● l-effettività fl-appoġġ tal-objettivi ta’ politika biex eventwalment jitnaqqas il-konsum 
tal-prodotti tat-tabakk u l-iskart għal kontribuzzjonijiet ibbażati fuq id-dazju tas-sisa 
fuq it-tabakk, l-imballaġġ tal-plastik mhux riċiklat, u l-e-skart mhux miġbur. 

Figura 1 | Tqabbil bejn is-sistema tar-riżorsi proprji fil-perjodu 2021–2027 u 
dik proposta għall-QFP 2028–2034 

 
Nota 1: it-totali jaf ma jaqblux minħabba l-ittondjar. 
Nota 2: jekk jogħġbok ara l-Figura 1 fl-Anness II għall-ammonti fi prezzijiet attwali. 

Sors: il-QEA, abbażi ta’ data pprovduta mill-Kummissjoni. 

13 Fil-prattika, l-ORD proposta tissostitwixxi parzjalment il-kontribuzzjonijiet ibbażati fuq l-ING 
b’riżorsi proprji ġodda bbażati fuq il-kontribuzzjonijiet nazzjonali. Għall-kuntrarju tar-riżorsa 
proprja bbażata fuq l-ING, huma jappoġġaw objettivi ta’ politika speċifiċi. Madankollu, il-
Kummissjoni ma vvalutatx żewġ aspetti ewlenin tal-proposta tagħha: l-ewwel nett, jekk il-
benefiċċji potenzjali ta’ dawn l-objettivi ta’ politika mhumiex akbar mill-kostijiet 
amministrattivi involuti fl-introduzzjoni ta’ flussi ġodda ta’ dħul u fl-amministrazzjoni ta’ 
sistema dejjem aktar kumplessa tar-riżorsi proprji; u t-tieni, jekk l-istess benefiċċji jistgħux 
jinkisbu bi spiża aktar baxxa b’miżuri oħra. Barra minn hekk, jenħtieġ li l-Kummissjoni 
tkompli tanalizza kif ir-riżorsi proprji ġodda proposti jaf jaffettwaw objettivi oħra tal-UE, 
bħall-kompetittività. Il-ħtieġa għal riżorsi proprji ġodda tonqos li kieku jiżdied id-dħul 
eżistenti, pereżempju billi jkun hemm fokus fuq l-għeluq tal-lakuni eżistenti fit-taxxa (VAT u 
dwana)6 billi jiġu indirizzati d-dgħufijiet li identifikajna fir-Rapport Speċjali tagħna tal-2025 
dwar il-frodi tal-VAT fuq l-importazzjonijiet u fir-Rapport Speċjali tagħna tal-2021 dwar il-
kontrolli doganali7. (L-Anness III jelenka l-pubblikazzjonijiet tal-QEA li hemm referenza 
għalihom f’din l-Opinjoni). 

14 Fir-rapport speċjali tagħna dwar l-introduzzjoni tar-riżorsa proprja bbażata fuq il-plastik8, 
sibna dgħufijiet fl-istat ta’ tħejjija tal-Istati Membri għall-introduzzjoni tar-riżorsa proprja u 
fid-data użata għall-kalkolu, li ma kinitx kumparabbli u affidabbli biżżejjed. 
Irrakkomandajna li l-Kummissjoni tidentifika r-riskji ewlenin li jaffettwaw il-kwalità tad-data 
u tikkondividi l-informazzjoni mal-Istati Membri qabel l-introduzzjoni tar-riżorsa proprja. Il-
Kummissjoni aċċettat parzjalment ir-rakkomandazzjoni, filwaqt li semmiet in-nuqqas ta’ 
bażi legali biex issir valutazzjoni tal-istat ta’ tħejjija tal-Istati Membri jew biex jingħata bidu 
għal kwalunkwe kontroll qabel ma tiġi adottata riżorsa proprja. Madankollu, hija ħadet 
impenn li tipprovdi feedback lill-Istati Membri fejn tidentifika problemi jew riskji għad-data 
li għandha tintuża. Mir-riżorsi proprji l-ġodda proposti, il-Kummissjoni qed tieħu passi ta’ 
dan it-tip biss għall-e-skart, fejn il-Kummissjoni identifikat tħassib dwar il-kwalità tad-data. 
Identifikajna wkoll riskji għall-kwalità tad-data għas-CBAM (ara l-paragrafu 50). 

Limiti massimi tar-riżorsi proprji 
15 Il-Figura 2  turi r-riżorsi proprji annwali medji u l-limiti massimi tal-pagamenti għall-

QFP 2028–2034. Skont il-proposta, il-limitu massimu annwali medju tal-QFP għall-
approprjazzjonijiet ta’ pagament ikun jiżdied b’0.25 punti perċentwali, minn 1.01 % tal-ING 

 
6 Ir-Rapport Analitiku 03/2025, il-Kaxxa 7. 

7 Ir-Rapport Speċjali 08/2025 dwar il-Frodi tat-Taxxa fuq il-Valur Miżjud fuq l-importazzjonijiet u r-
Rapport Speċjali 04/2021 dwar il-Kontrolli doganali. 

8 Ir-Rapport Speċjali 16/2024 dwar l-introduzzjoni tar-riżorsa proprja bbażata fuq il-plastik. 

https://www.eca.europa.eu/ECAPublications/SR-2025-08/SR-2025-08_MT.pdf
https://www.eca.europa.eu/ECAPublications/SR-2025-08/SR-2025-08_MT.pdf
https://www.eca.europa.eu/Lists/ECADocuments/SR21_04/SR_Customs_controls_MT.pdf
https://www.eca.europa.eu/Lists/ECADocuments/SR21_04/SR_Customs_controls_MT.pdf
https://www.eca.europa.eu/ECAPublications/SR-2024-16/SR-2024-16_MT.pdf
https://www.eca.europa.eu/ECAPublications/RV-2025-03/RV-2025-03_MT.pdf
https://www.eca.europa.eu/ECAPublications/SR-2025-08/SR-2025-08_MT.pdf
https://www.eca.europa.eu/Lists/ECADocuments/SR21_04/SR_Customs_controls_MT.pdf
https://www.eca.europa.eu/ECAPublications/SR-2024-16/SR-2024-16_MT.pdf

tal-UE fil-QFP attwali9 għal 1.26 % għall-QFP li jmiss10. Il-Kummissjoni tipproponi li żżid il-
limitu massimu tar-riżorsi proprji għall-approprjazzjonijiet ta’ pagament b’0.35 punti 
perċentwali għal 1.75 % tal-ING tal-UE. Id-differenza bejn ir-riżorsi proprji meħtieġa għall-
finanzjament tal-approprjazzjonijiet ta’ pagament u l-limitu massimu tar-riżorsi proprji hija 
magħrufa bħala l-“marġni ta’ manuvra”. Dan il-mekkaniżmu jippermetti lill-Kummissjoni 
titlob kontribuzzjonijiet supplimentari mill-Istati Membri jekk ir-riżorsi baġitarji standard 
tal-UE ma jkunux biżżejjed biex ikopru r-ripagamenti tat-teħid b’self tal-UE11. Fil-każ ta’ 
żvilupp li kien jeħtieġ l-użu tal-faċilità tal-marġni ta’ manuvra, bħal xi ħaġa simili għall-kriżi 
finanzjarja tal-perjodu 2008–2009, hemm riskju li l-Kummissjoni jkollha titlob żieda 
sinifikanti fil-kontribuzzjonijiet fi żmien meta l-finanzi tal-Istati Membri jkunu taħt pressjoni 
serja. 

 
9 COM(2024) 120. 

10 COM(2025) 571. 

11 Ir-Rapport Annwali 2024, il-paragrafu 2.39. 

https://eur-lex.europa.eu/legal-content/MT/TXT/?uri=celex:52024DC0120
https://eur-lex.europa.eu/legal-content/MT/TXT/?uri=CELEX%3A52025PC0571&qid=1753801194712
https://www.eca.europa.eu/ECAPublications/AR-2024/AR-2024_MT.pdf

Figura 2 | Riżorsi proprji annwali medji u limiti massimi tal-pagamenti għall-
QFP 2028–2034 

 
Nota 1: l-obbligazzjonijiet kontinġenti huma obbligazzjonijiet finanzjarji potenzjali li jirriżultaw minn impenji 
vinkolanti eżistenti jew preċedenti. Jekk dawn l-obbligazzjonijiet kontinġenti jirriżultawx jew le f’sejħiet reali 
fuq il-baġit tal-UE, u d-daqs ta’ kwalunkwe sejħa bħal din, se jiddependi fuq avvenimenti futuri li ma jistgħux 
jiġu mbassra b’ċertezza. Iċ-ċifra tippreżenta l-ammont massimu li teoretikament jista’ jinġabar. L-
obbligazzjonijiet kontinġenti tal-NGEU jirriżultaw mit-teħid b’self tal-UE li sar sa tmiem l-2024 (l-aktar 
informazzjoni reċenti disponibbli12). 
Nota 2: il-limitu massimu f’każ ta’ kriżi severa għal teħid b’self straordinarju jiddetermina l-ammont massimu 
ta’ ħruġ ta’ bonds u l-kostijiet tat-teħid b’self korrispondenti li jistgħu jiġu appoġġati mill-marġni ta’ manuvra 
kull sena matul il-QFP li jmiss. Dan ikun jirriżulta f’obbligazzjonijiet kontinġenti li jkunu jaffettwaw QFP futuri. 

Sors: il-QEA, abbażi ta’ data pprovduta mill-Kummissjoni. 

16 Bl-użu tal-istimi tal-Kummissjoni, u bis-suppożizzjoni li l-approprjazzjonijiet ta’ pagament 
kienu qrib il-limitu massimu medju tal-pagamenti matul il-QFP li jmiss, nikkalkulaw li l-
“marġni ta’ manuvra” annwali medju jkun jammonta għal EUR 120 biljun (EUR 136 biljun). 
F’ċirkustanzi normali, dan jenħtieġ li jkun biżżejjed biex ikopri l-elementi annwali kemm tal-
obbligazzjonijiet kontinġenti ggarantiti direttament mill-marġni ta’ manuvra attwali kif ukoll 
tal-istrumenti proposti għall-QFP 2028–2034, bħal self b’kundizzjonijiet favorevoli għal 
investimenti strateġiċi taħt Catalyst Europe u self lill-Ukrajna, ukoll iggarantiti mill-marġni 

 
12 COM(2025) 781 final. 

231 (259)

15 (17)
34 (38)

71 (82)

50 (56)

21 (24)

39 (44)

60 (67)

Biljun EUR 
fi prezzijiet tal-2025 
(fi prezzijiet attwali)

Spazju disponibbli għall-
NGEU

Obbligazzjonijiet kontinġenti 
tal-NGEU

Mekkaniżmu ta’ kriżi severa

Spazju disponibbli

Obbligazzjonijiet kontinġenti
Strumenti speċjali

Nefqa tal-QFP

Ħlas lura tal-NGEU

EUR 231 biljun
Limitu massimu ta’ 
pagament tal-QFP

EUR 588 biljun

EUR 395 biljun 
Limitu massimu tar-
riżorsi proprji

ING %

0.20 %

0.11 %

2.60 %

2.00 %

1.75 %

0.17 %
0.07 %

1.15 %

Marġni ta’ manuvra tal-NGEU 
EUR 120 (136) biljun

Marġni ta’ manuvra permanenti 
EUR 120 (136) biljun

https://eur-lex.europa.eu/legal-content/MT/TXT/PDF/?uri=CELEX:52025DC0781

ta’ manuvra. Madankollu, jenħtieġ li l-Kummissjoni tivvaluta mill-ġdid jekk il-limitu 
massimu propost tar-riżorsi proprji għadux adegwat fid-dawl tas-self ta’ EUR 90 biljun lill-
Ukrajna ggarantit mill-marġni ta’ manuvra u maqbul mill-Kunsill Ewropew 
f’Diċembru 2025. 

17 Il-proposta għal ORD tintroduċi wkoll qafas għal teħid b’self straordinarju biex jiġi ffinanzjat 
self lill-Istati Membri ħalli jiġu indirizzati l-konsegwenzi ta’ “kriżi severa, tbatija severa jew 
theddida serja ”. Il-Kummissjoni tipproponi li l-Kunsill jista’ jawtorizza teħid b’self ta’ dan it-
tip biss matul id-durata tal-QFP li jmiss u skont il-proċedura stabbilita fit-TFUE, li tirrikjedi 
deċiżjoni tal-Kunsill u l-approvazzjoni tal-Parlament Ewropew. Tali teħid b’self ma jkunx 
attivat jekk programmi oħrajn diġà jindirizzaw b’mod adegwat il-konsegwenzi tas-
sitwazzjoni. Il-proposta tipprekludi l-użu ta’ dan it-teħid b’self għall-finanzjament tan-nefqa 
operazzjonali. 

18 Fir-Rapport Speċjali 18/2025 tagħna, osservajna li fil-QFP attwali ma hemm l-ebda 
dispożizzjoni biex jiġi attivat l-ibbaġitjar għall-kriżijiet għal emerġenzi sinifikanti u 
eċċezzjonali, apparti mir-reviżjoni tal-QFP13. Inqisu li din il-proposta għandha l-potenzjal li 
tindirizza l-osservazzjoni tagħna. Il-qafas propost ikun jistabbilixxi limiti għall-użu, it-
twaqqit, u d-daqs tat-teħid b’self, kif ukoll regoli għall-attivazzjoni tiegħu. Dan ikun 
jippermetti li l-UE taġixxi fil-pront u b’mod immirat, b’hekk itejjeb il-prevedibbiltà tal-
azzjoni meħuda mill-UE — mil-lat ta’ ġbir ta’ fondi — għall-partijiet ikkonċernati, inklużi l-
parteċipanti fis-swieq finanzjarji. L-Artikolu 122 tat-TFUE jippermetti li l-UE tipprovdi 
appoġġ finanzjarju lil Stat Membru li jkun jinsab f’diffikultajiet jew li jkun mhedded 
b’diffikultajiet serji, iżda t-TFUE mhuwiex imsemmi fil-proposta. 

19 Il-qafas propost għal teħid b’self straordinarju huwa akkumpanjat minn żieda straordinarja 
u temporanja ddedikata potenzjali fil-limitu massimu tar-riżorsi proprji ta’ 0.25 punti 
perċentwali, jew EUR 350 biljun (EUR 395 biljun). Din tkun tillimita l-ammont tat-teħid 
b’self u tipprovdi garanzija għall-obbligazzjoni meħuda mill-Kummissjoni. Jekk tintuża, il-
limitu massimu totali għall-approprjazzjonijiet ta’ pagament jilħaq it-2 % tal-ING tal-UE. Din 
tkun minbarra ż-żieda straordinarja u temporanja ta’ 0.6 punti perċentwali fil-limitu 
massimu tar-riżorsi proprji biex jiġi ggarantit it-teħid b’self taħt l-NGEU mill-QFP attwali, li 
se jkompli japplika fil-QFP 2028–2034. 

20 Dan l-aħħar enfasizzajna14, bħala opportunità għall-QFP li jmiss, l-importanza li jitfassal 
pjan ta’ ripagament minn qabel meta jiġi kkunsidrat it-teħid b’self. Skont il-Kummissjoni, 
mhuwa inkluż l-ebda pjan ta’ dan it-tip fil-proposta għal ORD għal teħid b’self straordinarju 

 
13 Ir-Rapport Speċjali 18/2025, il-paragrafi 16 u 49. 

14 Ir-Rapport Analitiku 03/2025, il-Kaxxa 7. 

https://www.eca.europa.eu/mt/publications/SR-2025-18
https://www.eca.europa.eu/ECAPublications/RV-2025-03/RV-2025-03_MT.pdf

minħabba li l-qafas propost huwa kundizzjonali u l-ammonti li għandhom jiġu awtorizzati 
huma inċerti. Hija indikat15 li l-prinċipji tar-ripagament ikunu stabbiliti fir-Regolament tal-
Kunsill li jattiva t-teħid b’self taħt dan il-qafas. 

Simplifikazzjoni 
21 Fil-passat enfasizzajna l-kumplessità u d-diversifikazzjoni dejjem akbar tas-sistemi ta’ 

finanzjament mill-UE attwali u ta’ dawk preċedenti16. L-introduzzjoni ta’ riżorsi proprji 
ġodda ġġib magħha sfidi, inkluż dħul li jvarja u l-ħtieġa ta’ mekkaniżmi robusti fejn jidħlu l-
kontabbiltà u l-awditjar biex żgur ikun hemm trasparenza u akkontabbiltà17. Il-Kummissjoni 
tipproponi ħames riżorsi proprji varjati ġodda, u b’hekk dawn issa b’kollox saru disgħa. 
Minkejja s-simplifikazzjoni u t-trasparenza msaħħa li l-abolizzjoni tal-mekkaniżmi ta’ 
korrezzjoni tkun toħloq għall-flussi ta’ dħul eżistenti, is-sistema proposta tar-riżorsi proprji 
tkun aktar kumplessa. 

22 Il-Kummissjoni pproponiet riżorsi proprji ġodda li, fil-fehma tagħha, se jillimitaw 
kwalunkwe piż amministrattiv addizzjonali. Madankollu, il-ġestjoni ta’ sistema b’għadd 
akbar ta’ riżorsi proprji x’aktarx li tkun teħtieġ aktar riżorsi b’mod ġenerali fil-livell tal-Istati 
Membri mil-lat tal-ġbir u r-rappurtar tad-data meħtieġa u, fil-każ tal-CORE, għall-ġbir tal-
kontribuzzjonijiet tal-kumpaniji f’isem l-UE. Fil-livell tal-Kummissjoni, se jkunu meħtieġa 
aktar riżorsi għall-verifikazzjoni tad-data għar-riżorsi proprji l-ġodda. B’mod ġenerali, dan se 
jżid il-kost għall-ġestjoni tas-sistema proposta tar-riżorsi proprji meta mqabbla ma’ dik 
attwali. 

 
15 COM(2025) 570. 

16 Ir-Rapport Analitiku 03/2025 il-paragrafu 39, l-Opinjoni 04/2023 il-paragrafu 18, l-
Opinjoni 03/2022 il-paragrafu 19, l-Opinjoni 05/2018 il-paragrafu 50, u l-Opinjoni 02/2006 il-
paragrafu 16. 

17 Ir-Rapport Analitiku 03/2025, il-paragrafu 39. 

https://eur-lex.europa.eu/legal-content/EN/TXT/PDF/?uri=CELEX:52025SC0570
https://www.eca.europa.eu/ECAPublications/RV-2025-03/RV-2025-03_MT.pdf
https://www.eca.europa.eu/ECAPublications/OP-2023-04/OP-2023-04_MT.pdf
https://www.eca.europa.eu/Lists/ECADocuments/OP22_03/OP_New_own_resources_MT.pdf
https://www.eca.europa.eu/Lists/ECADocuments/OP18_05/OP18_05_MT.pdf
https://www.eca.europa.eu/Lists/ECADocuments/OP06_02/OP06_02_MT.PDF
https://www.eca.europa.eu/ECAPublications/RV-2025-03/RV-2025-03_MT.pdf


 15 

 

Kriterji ta’ valutazzjoni 
23 Il-valutazzjoni li wettaqna tar-riżorsi proprji individwali hija bbażata fuq tliet kriterji: 

sempliċità, stabbiltà u kwalità tad-data. Meta nivvalutaw is-sempliċità, inqisu l-kumplessità 
u t-trasparenza tal-kalkoli tal-kontribuzzjonijiet, il-preżenza ta’ kwalunkwe mekkaniżmu ta’ 
aġġustament, l-eżistenza ta’ leġiżlazzjoni settorjali adottata (meta jkun applikabbli), u l-
ħtieġa għal reviżjonijiet tad-data. Għall-istabbiltà, nieħdu kont tal-varjabbiltà u l-
prevedibbiltà għal żmien qasir tal-inputs użati għall-kalkoli tal-kontribuzzjonijiet. Fl-aħħar 
nett, għall-kwalità tad-data, inqisu s-sors tad-data u r-riskji għall-affidabbiltà tagħha, il-
kumparabbiltà tad-data bejn l-Istati Membri, u jekk hemmx inċentiv għall-Istati Membri 
biex ikollhom data kompluta u preċiża. Kriterji rilevanti oħra marbuta mal-implimentazzjoni 
tar-riżorsi proprji, bħall-verifikabbiltà u l-piż amministrattiv, jistgħu jiġu vvalutati bis-sħiħ 
biss meta l-Kummissjoni tagħmel il-proposta tagħha għall-IMSOR u l-MAR. 

24 It-Tabella 1 tiġbor fil-qosor il-valutazzjoni preliminari li wettaqna tar-riżorsi proprji 
individwali, abbażi tal-informazzjoni disponibbli f’Jannar 2026 u għalhekk teskludi l-
leġiżlazzjoni ta’ sostenn, li għandha tiġi żviluppata f’data aktar tard (il-paragrafu 03). 
Valutazzjoni “għolja” tfisser li l-kriterju huwa ssodisfat biżżejjed, filwaqt li valutazzjoni 
“baxxa” tindika li identifikajna riskji sinifikanti. 

Kummenti speċifiċi 

Tabella 1 | Il-valutazzjoni preliminari li wettaqna tar-riżorsi proprji 
individwali skont kriterji magħżula 

 
1 In-nuqqas ta’ valutazzjoni jirrifletti informazzjoni insuffiċjenti f’dan l-istadju (ara l-paragrafu 48). 

Sors: analiżi mwettqa mill-QEA. 

Riżorsa proprja bbażata fuq l-ING 
25 Il-proposta tal-Kummissjoni li tabolixxi t-tnaqqis ta’ somma f’daqqa tal-ING eżistenti hija 

pass pożittiv lejn is-simplifikazzjoni tal-fasla ta’ din ir-riżorsa proprja u t-titjib tat-
trasparenza. Madankollu, kif diġà enfasizzajna qabel18, il-kompilazzjoni tal-istatistika tal-ING 
tibqa’ intrinsikament kumplessa. Din il-kumplessità tista’ tiġi amplifikata mir-reviżjoni 
mistennija fis-snin li ġejjin tas-Sistema Ewropea tal-Kontijiet li tirregola l-kompilazzjoni tal-
istatistika tal-ING19. Irrappurtajna wkoll li l-kontribuzzjonijiet nazzjonali xorta jistgħu jkunu 
suġġetti għal korrezzjonijiet għal diversi snin minħabba l-perjodu twil permess għall-
verifikazzjoni20. 

26 L-istimi u l-projezzjonijiet tal-ING huma faċilment disponibbli minn diversi 
organizzazzjonijiet u jiġu aġġornati regolarment. Dan jagħmel mod li s-sehem relattiv li 

 
18 Ir-Rapport Speċjali 25/2022, il-paragrafu 84; l-Opinjoni 05/2018, il-paragrafu 18. 

19 COM(2025) 574, il-Premessa 18. 

20 Ir-Rapport Speċjali 25/2022, il-paragrafu 16; ir-Rapport Speċjali 11/2013, il-paragrafu 73. 

Didaskalija Baxxa Medja Għolja

Riżorsa proprja
abbażi ta’

Kriterju

Sempliċità Stabbiltà Kwalità tad-data

ING

RPT

VAT

Plastik

E-skart

TEDOR

ETS

CORE

CBAM

1In-nuqqas ta’ valutazzjoni jirrifletti informazzjoni insuffiċjenti f’dan l-istadju (ara l-paragrafu 48).

Mhux ivvalutata1 Mhux ivvalutata1

https://www.eca.europa.eu/Lists/ECADocuments/SR22_25/SR_GNI-verification_MT.pdf
https://www.eca.europa.eu/Lists/ECADocuments/OP18_05/OP18_05_MT.pdf
https://eur-lex.europa.eu/legal-content/MT/TXT/HTML/?uri=CELEX:52025PC0574
https://www.eca.europa.eu/Lists/ECADocuments/SR22_25/SR_GNI-verification_MT.pdf
https://www.eca.europa.eu/lists/ecadocuments/sr13_11/sr13_11_mt.pdf

għandu jiġi ffinanzjat minn kull Stat Membru jista’ jiġi kkalkulat bi grad raġonevoli ta’ 
prevedibbiltà. Madankollu, bħala sors ta’ bbilanċjar tad-dħul, il-kontribuzzjonijiet ibbażati 
fuq l-ING huma influwenzati wkoll minn dak li jinġabar minn riżorsi proprji oħra (ara l-
paragrafu 12), dħul ieħor, u l-livell tan-nefqa mill-baġit. 

Riżorsi proprji tradizzjonali 
27 Il-Kummissjoni tiġġustifika t-tnaqqis propost tal-kostijiet tal-ġbir miżmuma mill-Istati 

Membri mir-RPT minn 25 % għal 10 %, li jirriżulta f’RPT ta’ EUR 4.5 biljun (EUR 5.0 biljun) 
addizzjonali għall-baġit tal-UE, bi tnaqqis fil-kostijiet amministrattivi minħabba d-
diġitalizzazzjoni kontinwata tal-amministrazzjonijiet doganali li se tkompli tissaħħaħ bir-
riforma doganali proposta21. Hija targumenta li parti kbira mid-dazji doganali titħallas 
mingħajr intervent sinifikanti mill-awtoritajiet doganali u li l-biċċa l-kbira mill-kontrolli 
huma mmirati lejn aspetti mhux finanzjarji bħas-sikurezza tal-prodotti u s-saħħa22. 

28 Nerġgħu ninnutaw23 li l-Kummissjoni ma ssostanzjatx biżżejjed il-kostijiet reali mġarrba 
mill-awtoritajiet doganali fil-ġbir tad-dazji biex jiġi appoġġat it-tnaqqis propost fil-kostijiet 
amministrattivi. Hemm inċertezza dwar jekk l-iffrankar marbut mar-riforma doganali 
proposta huwiex se jimmaterjalizza bis-sħiħ matul il-QFP li jmiss, billi r-riforma għad trid tiġi 
adottata u l-implimentazzjoni sħiħa ppjanata tal-miżuri li jistgħu jwasslu għal iffrankar 
testendi lil hinn minn tmiem il-QFP li jmiss. Ninnutaw ukoll iż-żieda fl-għadd ta’ pakketti li 
jgħaddu mid-dwana minħabba t-tkabbir tal-e-kummerċ24 li għalih se jkunu dovuti dazji 
skont ir-riforma doganali25. Dan x’aktarx li jżid l-ammont ta’ xogħol tal-awtoritajiet 
doganali. 

29 Il-proposta tal-Kummissjoni tispeċifika, fil-premessi tal-ORD, li t-tariffa ta’ trattament li 
kienet talbet fi Frar 202526, u li l-Kunsill kien approva fil-mandat parzjali tiegħu għan-
negozjati dwar ir-riforma doganali f’Ġunju 2025, hija parti mir-RPT. Madankollu, il-proposta 
tintroduċi deroga biex kwalunkwe dħul mit-tariffi ta’ trattament isir disponibbli għall-baġit 
tal-UE bħala parti mill-QFP attwali mingħajr ma tiċċara jew tiġġustifika għaliex hija 
meħtieġa deroga ta’ dan it-tip. Iż-żewġ bidliet proposti għar-RPT jiddependu mill-proposta 

 
21 COM(2023) 257. 

22 Id-dokument ta’ ħidma tal-persunal tal-Kummissjoni SWD(2025) 570, it-Taqsima 6.2. 

23 L-Opinjoni 05/2018, il-paragrafu 16; l-Opinjoni 02/2012, il-paragrafu 49. 

24 Il-Komunikazzjoni: A comprehensive EU toolbox for safe and sustainable e-commerce. 

25 COM(2023) 259. 

26 Il-Komunikazzjoni: A comprehensive EU toolbox for safe and sustainable e-commerce. 

https://data.consilium.europa.eu/doc/document/ST-10462-2025-INIT/en/pdf
https://data.consilium.europa.eu/doc/document/ST-10462-2025-INIT/en/pdf
https://eur-lex.europa.eu/legal-content/MT/TXT/PDF/?uri=CELEX:52023DC0257
https://eur-lex.europa.eu/legal-content/EN/TXT/HTML/?uri=CELEX:52025SC0570R(01)
https://www.eca.europa.eu/Lists/ECADocuments/OP18_05/OP18_05_MT.pdf
https://www.eca.europa.eu/Lists/ECADocuments/OP12_02/OP12_02_MT.PDF
https://digital-strategy.ec.europa.eu/en/library/e-commerce-communication-comprehensive-eu-toolbox-safe-and-sustainable-e-commerce
https://digital-strategy.ec.europa.eu/en/library/e-commerce-communication-comprehensive-eu-toolbox-safe-and-sustainable-e-commerce
https://eur-lex.europa.eu/legal-content/MT/TXT/?uri=celex:52023PC0259
https://digital-strategy.ec.europa.eu/en/library/e-commerce-communication-comprehensive-eu-toolbox-safe-and-sustainable-e-commerce
https://digital-strategy.ec.europa.eu/en/library/e-commerce-communication-comprehensive-eu-toolbox-safe-and-sustainable-e-commerce

tal-Kummissjoni għal riforma doganali li qed tiġi nnegozjata bħalissa. Huwa stmat li t-
tneħħija tas-soll minimu kull sena tiġġenera EUR 2.3 biljun addizzjonali (EUR 2.5 biljun), u l-
introduzzjoni ta’ tariffa ta’ trattament tiġġenera EUR 4.6 biljun (EUR 5.2 biljun). 

30 L-ambjent kummerċjali globali attwali huwa kkaratterizzat minn taħlita ta’ kunflitti 
ġeopolitiċi u politiki protezzjonisti li jaf iżidu l-kumplessità u l-inċertezza tal-operazzjonijiet 
doganali. Dan imbagħad jaf iżid il-kumplessità u jnaqqas l-istabbiltà tar-RPT. Ir-riskji għall-
kwalità tad-data huma marbuta mal-fatt li n-negozjanti mhumiex jiddikjaraw id-dazji 
doganali lill-awtoritajiet doganali nazzjonali jew qed jiddikjarawhom b’mod skorrett27. 
Barra minn hekk, fix-xogħol tal-awditjar tagħna relatat mad-dikjarazzjoni ta’ assigurazzjoni 
annwali28, inkomplu nsibu dgħufijiet fil-ġestjoni u fil-kontabbiltà ta’ xi Stati Membri għar-
RPT. 

Riżorsa proprja bbażata fuq il-VAT 
31 Nilqgħu l-proposta tal-Kummissjoni li tabolixxi l-mekkaniżmu korrettiv tal-iffissar ta’ limiti 

massimi fuq il-bażi tal-VAT, billi dan ikun jissimplifika l-kalkoli tal-kontribuzzjonijiet għal din 
ir-riżorsa proprja. Mil-lat tal-kalkolu u l-ġbir ta’ kontribuzzjonijiet, il-proposta żżomm ir-
referenza għar-Regolament Nru 1553/89. Preċedentement identifikajna riskju li r-rata 
medja ponderata (WAR) pluriennali definittiva, iffriżata bil-valur tagħha tal-2016, jaf ma 
tkunx rappreżentattiva għal ċerti Stati Membri fi snin futuri29. Fl-2024, il-Kummissjoni 
rrappurtat li d-differenza bejn il-WAR iffriżata u r-rata tal-VAT li kieku kienet tintuża taħt is-
sistema preċedenti ma kinitx sinifikanti. Fir-Rapport Annwali 2024 tagħna30, irrappurtajna li 
l-impatt għal xi Stati Membri mil-lat tal-kontribuzzjonijiet tagħhom ibbażati fuq il-VAT u 
dawk ibbażati fuq l-ING kien sinifikanti. Din l-analiżi ma kinitx inkluża fir-rapport tal-
Kummissjoni. Skont il-Kummissjoni, l-aġġornament possibbli tal-WAR huwa suġġett li se jiġi 
diskuss mal-Istati Membri matul in-negozjati tal-QFP. 

32 L-Istati Membri għandhom interess li jistabbilixxu sistemi li jagħmlu mod li huma żgur ikunu 
jistgħu jiġbru l-VAT kollha dovuta. Madankollu, il-frodi tikkontribwixxi għall-eżistenza ta’ 
diskrepanza sinifikanti bejn il-VAT li kellha tinġabar u l-VAT li effettivament inġabret31. 
Pereżempju, dan l-aħħar irrappurtajna li l-miżuri eżistenti mhumiex adegwati biex 

 
27 Ir-Rapport Annwali 2024, il-paragrafu 4.6. 

28 Ir-Rapport Annwali 2024, il-paragrafi 4.19–4.23, ir-Rapport Annwali 2023, il-paragrafi 4.18–4.22, 
ir-Rapport Annwali 2022, il-paragrafi 4.9–4.13, ir-Rapport Annwali 2021, il-paragrafi 3.10–3.12. 

29 L-Opinjoni 11/2020, il-paragrafu 42; l-Opinjoni 05/2018, il-paragrafu 23. 

30 Ir-Rapport Annwali 2024, il-paragrafu 4.35. 

31 VAT Gap report, il-Kummissjoni, 2025. 

https://eur-lex.europa.eu/legal-content/MT/TXT/PDF/?uri=CELEX:01989R1553-20210101
https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/AR-2023/AR-2023_MT.pdf
https://www.eca.europa.eu/ECAPublications/AR-2022/AR-2022_MT.pdf
https://www.eca.europa.eu/Lists/ECADocuments/annualreports-2021/annualreports-2021_MT.pdf
https://www.eca.europa.eu/Lists/ECADocuments/OP20_11/OP20_11_MT.pdf
https://www.eca.europa.eu/Lists/ECADocuments/OP18_05/OP18_05_MT.pdf
https://www.eca.europa.eu/ECAPublications/AR-2024/AR-2024_MT.pdf
https://op.europa.eu/en/publication-detail/-/publication/b5c7403b-d67f-11f0-8da2-01aa75ed71a1/language-en


 19 

 

jipprevienu u jidentifikaw il-frodi tal-VAT meta jintużaw proċeduri simplifikati ta’ 
importazzjoni32. Dan joħloq riskji għall-kwalità tad-data sottostanti użata għall-kalkolu tal-
kontribuzzjonijiet ibbażati fuq il-VAT. Madankollu, ninnutaw li l-impatt fuq il-baġit tal-UE 
huwa relattivament żgħir minħabba r-rata ta’ ġbir baxxa. 

Riżorsa proprja bbażata fuq l-imballaġġ tal-plastik 
mhux riċiklat 

33 B’mod simili għar-riżorsa proprja bbażata fuq l-ING, inqisu li l-abolizzjoni tat-tnaqqis ta’ 
somma f’daqqa se twassal għal riżorsa proprja aktar sempliċi u aktar trasparenti. Il-
proposta tal-Kummissjoni biex ir-rata ta’ ġbir tiżdied u tiġi aġġustata kull sena għall-
inflazzjoni se tikkontribwixxi biex jinżamm is-sehem relattiv tar-riżorsa proprja. Dan huwa 
konsistenti mal-objettiv li jitnaqqas is-sehem tar-riżorsa proprja bbażata fuq l-ING (ara l-
paragrafu 07). 

34 Sibna li d-data użata ma kinitx kumparabbli u affidabbli biżżejjed għal skopijiet ta’ riżorsi 
proprji33. L-Istati Membri huma meħtieġa jużaw żewġ metodi biex jikkompilaw id-data u 
jibbilanċjawha. Madankollu, fl-aktar rapport annwali reċenti tagħna, irrappurtajna li 18-
il Stat Membru biss ippreżentaw data bbażata fuq iż-żewġ metodi ta’ kompilazzjoni, u li Stat 
Membru wieħed biss jibbilanċja r-riżultati34. Bħala parti mill-verifikazzjoni tad-data tal-Istati 
Membri, il-Kummissjoni qed tqiegħed riżervi fejn jiġu identifikati dgħufijiet u fejn jaf ikun 
meħtieġ titjib. 

 
32 Ir-Rapport Speċjali 08/2025 il-paragrafi 102–103. 

33 Ir-Rapport Speċjali 16/2024, il-paragrafu 95. 

34 Ir-Rapport Annwali 2024, il-paragrafu 4.25. 

https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/SR-2025-08/SR-2025-08_MT.pdf
https://www.eca.europa.eu/ECAPublications/SR-2024-16/SR-2024-16_MT.pdf
https://www.eca.europa.eu/ECAPublications/AR-2024/AR-2024_MT.pdf

Riżorsa proprja bbażata fuq l-ammont ta’ tagħmir 
elettriku u elettroniku mhux miġbur 

35 Din il-kategorija ġdida ta’ riżorsi proprji proposta mill-Kummissjoni tikkondividi ħafna 
similaritajiet mar-riżorsa proprja bbażata fuq il-plastik li ilha fis-seħħ mill-2021. It-tnejn li 
huma: 

● huma bbażati fuq data li l-Istati Membri diġà jeħtiġilhom jibagħtu lill-Kummissjoni 
f’konformità mal-leġiżlazzjoni settorjali eżistenti35; 

● x’aktarx li jiġu mmaniġġjati mill-istess organizzazzjonijiet fil-livell tal-Istati Membri 
(ministeri jew aġenziji responsabbli mill-ġestjoni tal-iskart u istituti nazzjonali tal-
istatistika); 

● x’aktarx li jużaw l-istess sistemi elettroniċi ta’ rappurtar għall-flussi tal-iskart fl-Istati 
Membri bħala s-sors prinċipali ta’ data statistika nazzjonali; 

● skont il-Kummissjoni, jagħtu inċentivi lill-Istati Membri biex jissodisfaw l-obbligi 
tagħhom għar-rimi tal-iskart; 

● jiġu kkalkulati b’rata ta’ ġbir tal-kontribuzzjonijiet li se tiġi aġġustata għall-inflazzjoni 
kull sena. 

36 Il-Kummissjoni rrevediet il-metodu wara din ir-riżorsa proprja peress li, għall-proposta 
tagħha tal-2023 għal ORD, l-ewwel kienet evalwatha bħala fluss ta’ dħul potenzjali. Filwaqt 
li titbiegħed mill-użu tal-piż tal-e-skart iġġenerat, li jiġi stmat abbażi ta’ formula kumplessa 
u t-tul tal-ħajja tal-prodott speċifiku għall-pajjiż36, il-proposta attwali tiffoka fuq il-piż tal-
prodotti elettroniċi introdotti fis-suq kif irrappurtat mill-produtturi u l-importaturi 
tagħhom. Dan jissimplifika l-fasla tar-riżorsa proprja. 

37 Hemm riskju li l-kwalità tad-data ma tkunx adatta għall-iskop tagħha fil-kuntest tal-kalkoli 
tar-riżorsi proprji. Id-data għall-prodotti elettroniċi introdotti fis-suq jaf ma tiġix 
irrappurtata biżżejjed, b’mod simili għad-data għall-imballaġġ tal-plastik37. Dan minħabba li 
l-esklużjoni tal-produtturi ż-żgħar mir-rappurtar tad-data, l-eżistenza ta’ profittaturi, u l-

 
35 Id-Direttiva 2012/19/UE dwar skart ta’ tagħmir elettriku u elettroniku. 

36 Ir-Regolament ta’ Implimentazzjoni tal-Kummissjoni (UE) 2017/699 li jistabbilixxi metodoloġija 
komuni għall-kalkolu tal-piż tal-prodotti elettroniċi introdotti fis-suq u l-piż tal-e-iskart ġġenerat. 

37 Ir-Rapport Analitiku 04/2020, il-paragrafi 44–45. 

https://eur-lex.europa.eu/legal-content/MT/TXT/PDF/?uri=CELEX:02012L0019-20240408
https://eur-lex.europa.eu/legal-content/MT/TXT/PDF/?uri=CELEX:32017R0699
https://www.eca.europa.eu/Lists/ECADocuments/RW20_04/RW_Plastic_waste_MT.pdf

kopertura mhux kompluta tal-bejgħ online u x-xiri transfruntier38. Ma hemm l-ebda 
rekwiżit speċifiku biex l-Istati Membri jivverifikaw id-data qabel ma jippreżentawha lill-
Kummissjoni. Bħalissa, l-Eurostat jirrieżamina d-data, iwettaq verifiki bażiċi tal-konsistenza, 
jibgħat talbiet għal kjarifika lill-Istati Membri jekk ikun meħtieġ, u jagħtihom segwitu. 
Madankollu, fin-nuqqas ta’ bażi legali, huwa ma jivverifikax id-data. 

38 Il-Kummissjoni tirrikonoxxi li għad hemm lok biex tittejjeb il-kumparabbiltà tad-data li tiġi 
rrappurtata qabel l-implimentazzjoni tar-riżorsa proprja. Qed tieħu passi biex tipprovdi 
assistenza teknika lill-Istati Membri għat-titjib tal-kwalità tal-istatistika dwar l-e-skart. Dan 
huwa konformi mar-rakkomandazzjoni reċenti tagħna li jiġu identifikati r-riskji ewlenin li 
jaffettwaw il-kwalità tad-data u li l-informazzjoni tiġi kondiviża mal-Istati Membri qabel ma 
tiġi introdotta riżorsa proprja (ara l-paragrafu 14). 

Riżorsa proprja tad-dazju tas-sisa fuq it-tabakk 
39 Il-punt tat-tluq għall-kalkolu tal-kontribuzzjonijiet għal din il-kategorija ġdida ta’ riżorsi 

proprji proposta mill-Kummissjoni huwa l-ammonti ta’ tabakk manifatturat u ta’ prodotti 
relatati mat-tabakk rilaxxati għall-konsum. B’mod simili għall-VAT, l-Istati Membri 
għandhom inċentiv qawwi biex ikollhom fis-seħħ sistemi li jagħmlu mod li d-dazju tas-sisa 
żgur jiġi impost fuq il-prodotti kollha tat-tabakk u dawk relatati mat-tabakk. Madankollu, 
minħabba l-kuntrabandu tat-tabakk, l-ammonti uffiċjali jiġu ddikjarati b’mod insuffiċjenti. 
Minħabba d-diffikultà inerenti involuta, ma hemm l-ebda stima reċenti tal-Kummissjoni 
tad-daqs tas-suq illegali. Skont il-proposta, l-istima tal-ammonti tat-tabakk u tal-prodotti 
tat-tabakk se tuża d-definizzjoni ta’ “rilaxxat għall-konsum” f’direttiva tal-202039. Il-
proposta tal-Kummissjoni għall-MAR tkun teħtieġ li jiġu pprovduti arranġamenti ta’ 
implimentazzjoni rigward il-kamp ta’ applikazzjoni ta’ “rilaxxat għall-konsum”. 

40 Ir-riżorsa proprja proposta mhijiex legalment dipendenti fuq l-adozzjoni tar-riformulazzjoni 
tad-Direttiva dwar it-Tabakk40, ippreżentata flimkien mal-pakkett tal-QFP 2028–2034, li żżid 
ir-rata minima tas-sisa u tespandi l-kamp ta’ applikazzjoni għall-prodotti tat-tabakk biex 
jitqiesu dawk li jkunu ġew introdotti reċentement fis-suq. Il-projezzjonijiet tad-dħul annwali 
medju tat-TEDOR ta’ EUR 11.2-il biljun (EUR 12.6-il biljun) huma bbażati fuq ir-
riformulazzjoni proposta tad-Direttiva. Il-projezzjoni tad-dħul tkun aktar baxxa jekk ir-

 
38 Eunomia: “Study on waste statistics - a comprehensive review of gaps and weaknesses and key 

priority areas for improvement in the EU waste statistics”, Ottubru 2017. 

39 Id-Direttiva (UE) 2020/262 li tistabbilixxi l-arranġamenti ġenerali għad-dazju tas-sisa, l-Artikolu 6, 
il-paragrafu 3. 

40 COM(2025) 580. 

https://op.europa.eu/en/publication-detail/-/publication/565a7df0-bd25-11e7-a7f8-01aa75ed71a1
https://op.europa.eu/en/publication-detail/-/publication/565a7df0-bd25-11e7-a7f8-01aa75ed71a1
https://eur-lex.europa.eu/legal-content/MT/TXT/PDF/?uri=CELEX:02020L0262-20220426
https://eur-lex.europa.eu/legal-content/MT/TXT/?uri=celex:52025PC0580

riformulazzjoni ma tiġix adottata u d-Direttiva attwali tifforma l-bażi għar-riżorsa proprja. 
Dan jaffettwa l-valutazzjoni tagħna tal-istabbiltà ta’ din ir-riżorsa proprja. 

Riżorsa proprja bbażata fuq is-sistema għall-
iskambju ta’ kwoti tal-emissjonijiet 

41 Il-Kummissjoni pproponiet riżorsa proprja bbażata fuq l-ETS l-ewwel darba fl-2018. Wara l-
pjan direzzjonali tal-Ftehim Interistituzzjonali, il-Kummissjoni ressqet verżjonijiet riveduti 
tal-proposta tagħha fl-2021 u l-2023. Il-proposta attwali tneħħi aġġustamenti li ma 
għadhomx applikabbli wara t-tmiem ta’ perjodu tranżitorju. Il-kamp ta’ applikazzjoni tar-
riżorsa proprja proposta jeskludi wkoll id-dħul mill-bejgħ ta’ kwoti li se japplikaw għall-
emissjonijiet mill-fjuwils, mit-trasport bit-triq, u mill-bini41. Il-Kummissjoni ma ġġustifikatx 
dan it-tnaqqis tal-bażi tar-riżorsi proprji meta mqabbel mal-proposta tagħha tal-2023 għal 
ORD. 

42 Il-kalkoli tal-kontribuzzjonijiet ikunu jsiru abbażi tad-dħul mill-irkantar tal-kwoti, li issa ilu 
għaddej għal 20 sena. Id-dħul jiġi vvalutat bil-prezz mill-ikklerjar fi rkant u l-prezzijiet u l-
volumi jsiru disponibbli ta’ kuljum għall-pubbliku mill-pjattaformi rilevanti. Għalhekk, 
nivvalutaw is-sempliċità u l-kwalità tad-data sottostanti ta’ riżorsa proprja bbażata fuq l-ETS 
bħala għolja. Madankollu, kif enfasizzajna qabel42, l-istabbiltà ta’ riżorsa proprja bbażata 
fuq il-prezzijiet tal-irkant tal-kwoti tal-emissjonijiet hija baxxa minħabba l-volatilità inerenti 
tas-suq (ara l-Figura 3). 

43  Il-Kummissjoni stmat id-dħul ibbażat fuq l-ETS ta’ EUR 9.6 biljun (EUR 10.8 biljun) abbażi 
tal-istess prezz għal kull tunnellata ta’ EUR 88 (fi prezzijiet tal-2025) li ntuża fil-proposta 
tagħha tal-2023. Madankollu, mill-bidu tal-2024, il-prezz medju tal-kwoti tal-ETS kien ta’ 
EUR 67, 24 % inqas. L-ETS mhijiex riżorsa stabbli minħabba l-volatilità tal-prezzijiet tal-irkant 
tal-kwoti tal-emissjonijiet u hija diffiċli li titbassar fuq perjodu twil. 

 
41 Id-Direttiva (UE) 2023/959 li temenda d-Direttiva 2003/87/KE li tistabbilixxi sistema għall-

iskambju ta’ kwoti ta’ emissjonijiet ta’ gassijiet serra ġewwa l-Unjoni. 

42 L-Opinjoni 05/2018, il-paragrafu 52. 

https://eur-lex.europa.eu/legal-content/MT/TXT/PDF/?uri=CELEX:02023L0959-20230516
https://www.eca.europa.eu/Lists/ECADocuments/OP18_05/OP18_05_MT.pdf

Figura 3 | Prezzijiet tal-irkant tal-kwoti tal-emissjonijiet għall-
perjodu Jannar 2019–Awwissu 2025 

 
Sors: il-QEA, abbażi ta’ data pprovduta mill-European energy exchange. 

Riżorsa korporattiva għall-Ewropa 
44 Din hija l-ewwel darba li l-Kummissjoni pproponiet li ċerti kumpaniji jikkontribwixxu 

direttament għall-baġit tal-UE. Huwa ppjanat li l-kontribuzzjonijiet ikunu jinġabru mill-Istati 
Membri f’isem l-UE. Il-proposti preċedenti43 kienu bbażati fuq ir-riżultati tal-kumpaniji u 
pagabbli mill-baġits tal-Istati Membri. Skont il-Kummissjoni, il-kumpaniji jibbenefikaw 
b’ħafna modi meta jagħmlu n-negozju fl-UE, u l-objettiv tal-CORE huwa li tagħmel mod li 
dawn żgur jikkontribwixxu għall-baġit tal-UE. Madankollu, hemm riskju li l-impożizzjoni ta’ 
tariffa finanzjarja fuq il-kumpaniji jaf tmur kontra objettivi ta’ politika oħra tal-UE, bħall-
kompetittività. 

45 Il-kontribuzzjonijiet dovuti se jkunu bbażati fuq il-fatturat nett tal-kumpaniji kkonċernati 
maqsum f’kategoriji (ara t-Tabella 2). Skont il-fasla proposta, CORE hija maħsuba biex ittaffi 
l-impatt fuq kumpaniji individwali li se jkunu meħtieġa jħallsu somom f’daqqa li 
jirrappreżentaw biss proporzjon żgħir tal-fatturat nett. Skont il-Kummissjoni, fl-Istati 
Membri kollha l-fatturat nett huwa standardizzat biżżejjed biex iservi bħala l-bażi għar-
riżorsa proprja, filwaqt li ma hemm l-ebda bażi ta’ profitt armonizzata ekwivalenti fil-livell 
tal-UE. 

 
43 Riżorsa proprja marbuta mal-bażi komuni konsolidata għat-taxxa korporattiva f’COM(2018) 325, 

riżorsa proprja bbażata fuq is-sehem tal-profitt residwu ta’ intrapriżi multinazzjonali riallokat lill-
Istati Membri f’COM(2021) 570, u riżorsa proprja statistika bbażata fuq il-profitti tal-kumpanija 
f’COM(2023) 331. 

https://www.eex.com/en/markets/environmental-markets/eu-ets-auctions
https://eur-lex.europa.eu/legal-content/MT/TXT/?uri=celex:52018PC0325
https://eur-lex.europa.eu/legal-content/MT/TXT/PDF/?uri=CELEX:52021PC0570
https://eur-lex.europa.eu/legal-content/MT/TXT/PDF/?uri=CELEX:52023PC0331

Tabella 2 | Skala tar-riżorsa korporattiva għall-Ewropa 

 
 

46 L-effett tal-użu tal-fatturat huwa li l-kumpaniji b’fatturat għoli iżda b’marġnijiet ta’ profitt 
baxxi se jiġu ppenalizzati meta mqabbla ma’ kumpaniji li għalihom japplika l-oppost. Fil-każ 
estrem, anke kumpaniji li joperaw b’telf se jkunu suġġetti għal CORE. 

47 Barra minn hekk, il-kategoriji wiesgħa proposti u l-livelli differenti ħafna ta’ kontribuzzjoni 
għal kull kategorija jfissru li: kumpaniji fl-istess kategorija iżda ta’ daqsijiet differenti ħafna 
se jħallsu l-istess somma f’daqqa; u kumpaniji fuq kull naħa tal-linja diviżorja bejn il-
kategoriji, u b’hekk effettivament tal-istess daqs, se jħallsu ammonti ferm differenti.  

48 Kumplessivament, il-fatturat tal-kumpaniji huwa relatat ma’ attivitajiet ekonomiċi ġenerali 
bħall-konsum u l-investiment. Għalhekk jenħtieġ li s-sorsi tad-data jkunu prevedibbli u 
stabbli biżżejjed. F’dan l-istadju, madankollu, ħafna dettalji dwar kif din ir-riżorsa proprja se 
tiġi implimentata għadhom mhumiex ċari, bħal liema data se tintuża u meta, u kif tkun tiġi 
vverifikata. Skont il-Kummissjoni, ir-regoli rilevanti se jiġu inklużi fl-IMSOR u fil-MAR. 
Għalhekk, f’dan l-istadju ma nistgħux nivvalutaw is-sempliċità u l-kwalità tad-data għall-
CORE. 

Riżorsa proprja bbażata fuq il-mekkaniżmu ta’ 
aġġustament tal-karbonju fil-fruntieri 

49 Is-CBAM huwa l-kontroparti esterna tal-ETS u huwa marbut mill-qrib magħha. Ir-riżorsa 
proprja tkun ibbażata fuq ir-rikavat mill-bejgħ ta’ ċertifikati li l-prezz tagħhom huwa marbut 
mal-prezz tal-kwoti tal-emissjonijiet tal-ETS. Il-kalkolu tal-kontribuzzjonijiet huwa sempliċi 

Kontribuzzjoni annwali bħala 
perċentwal tal-fatturat nettKontribuzzjoni annwali (EUR)

Kategorija ta’ fatturat nett (EUR)

(Minn–sa)

0.1 % – 0.04 %100 000100 000 000 – 249 999 999

0.1 % – 0.05 %250 000250 000 000 – 499 999 999

0.1 % – 0.07 %500 000500 000 000 – 749 999 999

0.1 % jew inqas750 000750 000 000 u aktar

iżda nqisu li l-istabbiltà tal-fluss tad-dħul hija baxxa minħabba d-dipendenza tiegħu fuq il-
prezz intrinsikament volatili tal-kwoti tal-emissjonijiet tal-ETS (ara l-paragrafu 42). 

50 L-għadd ta’ ċertifikati li se jkollhom jinxtraw min-negozjanti jiddependi mill-emissjonijiet 
integrati rrappurtati fid-dikjarazzjonijiet tas-CBAM. Din id-data se tiġi pprovduta mill-
fornitur tal-oġġetti, li jiġu prodotti barra mill-UE u jkunu aktar diffiċli li jiġu vverifikati. Ir-
riskji għall-kwalità tad-data jkunu marbuta wkoll mal-isforzi biex jiġi evitat li jitħallas l-
ammont korrett billi jintużaw kodiċijiet tal-prodott ħżiena jew jiġu aġġustati l-prezzijiet tal-
prodott. 

Din l-Opinjoni ġiet adottata mill-Qorti tal-Awdituri fil-Lussemburgu, fil-laqgħa tagħha tat-
22 ta’ Jannar 2026. 

 Għall-Qorti Ewropea tal-Awdituri 

   
 Tony Murphy 
 Il-President 

Anness I — Bidliet issuġġeriti bil-kummenti 
Test tal-proposta Bidla ssuġġerita Kummenti 

Premessa (22) 
Ir-rikors għal din l-għodda straordinarja u mmirata ta’ rispons għall-kriżijiet jenħtieġ li jiġi deċiż ad hoc mill-
Kunsill b’kont meħud tal-ispeċifiċitajiet u l-ħtiġijiet li jirriżultaw filwaqt li jiġi rikonoxxut ir-rwol tal-Kunsill 
Ewropew fl-għoti tal-impetu neċessarju għall-iżvilupp tal-Unjoni u fid-definizzjoni tad-direzzjonijiet u l-
prijoritajiet politiċi ġenerali inkluż fi żminijiet ta’ kriżijiet, tbatijiet jew theddid tagħhom. Jenħtieġ li l-Kunsill 
jaġixxi permezz ta’ Regolament tal-Kunsill, adottat f’konformità mal-proċedura stabbilita fl-Artikolu 311(4) 
TFUE, wara li jkun kiseb l-approvazzjoni tal-Parlament Ewropew. Jenħtieġ li r-Regolament tal-Kunsill 
jawtorizza l-ammont tas-self. Il-modalitajiet u r-regoli li jistabbilixxu l-allokazzjoni tal-ammonti ta’ self 
determinati fir-Regolament tal-Kunsill jenħtieġ li jiġu stabbiliti fl-att bażiku li jrid jiġi adottat jew adattat 
fid-dawl tal-ħtiġijiet li jfeġġu biex tiġi indirizzata s-sitwazzjoni. 

Premessa (22) 
Ir-rikors għal din l-għodda straordinarja u mmirata ta’ rispons għall-kriżijiet jenħtieġ li jiġi 
deċiż ad hoc mill-Kunsill b’kont meħud tal-ispeċifiċitajiet u l-ħtiġijiet li jirriżultaw filwaqt li 
jiġi rikonoxxut ir-rwol tal-Kunsill Ewropew fl-għoti tal-impetu neċessarju għall-iżvilupp tal-
Unjoni u fid-definizzjoni tad-direzzjonijiet u l-prijoritajiet politiċi ġenerali inkluż fi żminijiet 
ta’ kriżijiet, tbatijiet jew theddid tagħhom. Jenħtieġ li l-Kunsill jaġixxi permezz ta’ 
Regolament tal-Kunsill, adottat f’konformità mal-proċedura stabbilita fl-Artikolu 311(4) 
TFUE, wara li jkun kiseb l-approvazzjoni tal-Parlament Ewropew. Jenħtieġ li r-Regolament 
tal-Kunsill jawtorizza l-ammont tas-self f’każijiet previsti mill-Artikolu 122 TFUE. Il-
modalitajiet u r-regoli li jistabbilixxu l-allokazzjoni tal-ammonti ta’ self determinati fir-
Regolament tal-Kunsill jenħtieġ li jiġu stabbiliti fl-att bażiku li jrid jiġi adottat jew adattat 
fid-dawl tal-ħtiġijiet li jfeġġu biex tiġi indirizzata s-sitwazzjoni. 

Ir-referenza għat-TFUE tkun 
tiggarantixxi konsistenza bejn l-
ORD u t-Trattat (ara l-paragrafu 18) 
u tiċċara l-bażi legali għall-użu ta’ 
din l-għodda straordinarja ta’ 
rispons għall-kriżijiet. 

Artikolu 13(9) 
Fil-perjodu bejn [l-1 ta’ Novembru 2026] u l-31 ta’ Diċembru 2027, b’deroga mill-paragrafu 3 tal-Artikolu 9 
u r-regoli adottati skont il-punt (b) tal-Artikolu 10 tad-Deċiżjoni (UE, Euratom) 2020/2053, l-ammonti ta’ 
riżorsi proprji tradizzjonali relatati mat-trattament tar-rilaxx għaċ-ċirkolazzjoni libera ta’ oġġetti mibjugħa 
b’bejgħ mill-bogħod ma għandhomx jitqiegħdu għad-dispożizzjoni u r-regoli relatati mal-kontrolli, mas-
superviżjoni u mar-rapportar ma għandhomx japplikaw għal dawk l-ammonti. 

Artikolu 13(9) 
Fil-perjodu bejn [l-1 ta’ Novembru 2026] u l-31 ta’ Diċembru 2027, b’deroga mill-
paragrafu 3 tal-Artikolu 9 u r-regoli adottati skont il-punt (b) tal-Artikolu 10 tad-Deċiżjoni 
(UE, Euratom) 2020/2053, l-ammonti ta’ riżorsi proprji tradizzjonali relatati mat-
trattament tar-rilaxx għaċ-ċirkolazzjoni libera ta’ oġġetti mibjugħa b’bejgħ mill-bogħod 
ma għandhomx jitqiegħdu għad-dispożizzjoni u r-regoli relatati mal-kontrolli, mas-
superviżjoni u mar-rapportar ma għandhomx japplikaw għal dawk l-ammonti. 

Il-Kummissjoni ma pprovdiet l-ebda 
ġustifikazzjoni għall-ħtieġa ta’ din 
id-deroga li taffettwa l-QFP attwali 
(ara l-paragrafu 29). 

 

Annessi 

Anness II — Informazzjoni ġenerali dwar ir-riżorsi 
proprji 
Riżorsa proprja bbażata fuq l-introjtu nazzjonali gross 

01 Ir-riżorsa proprja bbażata fuq l-ING tibbilanċja l-baġit tal-UE wara li jkun ġie kkalkulat id-
dħul mis-sorsi l-oħra kollha. L-ammont ta’ dħul “addizzjonali” meħtieġ huwa diviż bis-
somma tal-ING tal-Istati Membri kollha. L-ammont li jirriżulta huwa r-“rata uniformi” li tiġi 
applikata għall-ammont tal-ING ta’ kull Stat Membru. Dan jirriżulta fl-ammont ta’ riżorsa 
proprja bbażata fuq l-ING dovuta minn kull Stat Membru. 

02 Fl-ORD fis-seħħ bħalissa, diversi Stati Membri jibbenefikaw minn tnaqqis fil-
kontribuzzjonijiet tagħhom ibbażati fuq l-ING fil-forma ta’ somom f’daqqa grossi: id-
Danimarka (EUR 377 miljun), il-Ġermanja (EUR 3 671 miljun), in-Netherlands 
(EUR 1 921 miljun), l-Awstrija (EUR 565 miljun), u l-Iżvezja (EUR 1 069 miljun). Dawn l-
ammonti jitkejlu bil-prezzijiet tal-2020 u jiġu aġġustati għall-prezzijiet attwali kull sena. It-
tnaqqis tas-somom f’daqqa grossi huwa ffinanzjat mis-27 Stat Membru kollha. 

03 Fil-proposta l-ġdida għal ORD, it-tnaqqis tas-somom f’daqqa grossi twaqqaf. Din il-bidla 
mhux se jkollha impatt fuq l-ammont globali tar-riżorsa proprja bbażata fuq l-ING. L-Istati 
Membri kollha se jikkontribwixxu abbażi tas-sehem relattiv tagħhom tal-ING totali tal-UE, 
filwaqt li, bħalissa, l-Istati Membri bi tnaqqis gross jikkontribwixxu inqas mis-sehem relattiv 
tagħhom u l-bqija jikkontribwixxu aktar mis-sehem relattiv tagħhom. 

Riżorsi proprji tradizzjonali 

04 Ir-RPT jikkonsistu minn imposti, premiums, ammonti addizzjonali jew kumpensatorji, 
ammonti jew fatturi addizzjonali, dazji tat-Tariffa Doganali Komuni u dazji oħra stabbiliti 
mill-istituzzjonijiet tal-UE fir-rigward tal-kummerċ ma’ pajjiżi terzi. Dawn jinġabru mill-Istati 
Membri f’isem l-UE. F’konformità mal-ORD fis-seħħ bħalissa, l-Istati Membri jżommu, 
bħala kostijiet tal-ġbir, 25 % tar-RPT. 

05 Fil-proposta l-ġdida għal ORD, ir-rata għall-kostijiet tal-ġbir titnaqqas għal 10 %. Il-premessi 
tagħha jispeċifikaw li t-tariffi ta’ trattament li jistgħu jiġu imposti fil-kummerċ ma’ pajjiżi 
terzi sabiex jikkumpensaw għall-kost tar-rilaxx tal-oġġetti huma RPT. Barra minn hekk, il-
proposta tintroduċi deroga għat-tqegħid għad-dispożizzjoni tad-dħul mit-tariffi ta’ 
trattament għall-baġit tal-UE matul il-QFP attwali. 

06 Bidla oħra li se jkollha impatt fuq l-ammont ta’ RPT miġbura iżda li mhijiex parti mill-
proposta għal ORD hija dovuta għall-pakkett ta’ riforma doganali propost. Il-Kummissjoni 

pproponiet l-abolizzjoni tas-soll tal-valur iddikjarat ta’ EUR 150 li taħtu bħalissa ma huwa 
dovut l-ebda dazju doganali. 

07 Skont l-istimi tal-Kummissjoni, l-impatt tal-bidliet proposti jkun bħala medja ta’ EUR 11.4-
il biljun (EUR 12.8-il biljun) fis-sena matul il-QFP li jmiss: EUR 4.6 biljun (EUR 5.2 biljun) 
wara l-introduzzjoni potenzjali tat-tariffi ta’ trattament; EUR 4.5 biljun (EUR 5.0 biljun) 
b’riżultat tat-tnaqqis tal-kost tal-ġbir; EUR 2.3 biljun (EUR 2.5 biljun) mill-abolizzjoni 
potenzjali tas-soll ta’ EUR 150. 

Riżorsa proprja bbażata fuq it-taxxa fuq il-valur miżjud 

08 Ir-riżorsa proprja bbażata fuq il-VAT tiġi kkalkulata bl-applikazzjoni ta’ rata uniformi ta’ ġbir 
ta’ 0.30 % għal bażi tal-VAT armonizzata nozzjonalment. Il-bażi hija ugwali għall-ammont 
totali ta’ riċevuti tal-VAT miġbura fir-rigward tal-provvisti taxxabbli kollha diviżi b’rata medja 
ponderata tal-VAT (WAR). Il-WAR bħalissa hija ffriżata bil-valur tagħha tal-2016 għall-Istati 
Membri kollha f’konformità mar-Regolament tal-Kunsill (KEE, Euratom) Nru 1553/89. 

09 Skont l-ORD fis-seħħ bħalissa, kull sena, il-bażi tal-VAT hija limitata għal 50 % tal-ING tal-
Istat Membru. Fl-abbozz tal-baġit 2026, seba’ Stati Membri għandhom il-bażijiet tal-VAT 
tagħhom limitati: il-Bulgarija, l-Estonja, il-Kroazja, Ċipru, il-Lussemburgu, Malta u l-
Portugall. 

10 Fil-proposta dwar l-ORD il-ġdida tal-Kummissjoni, il-mekkaniżmu tal-iffissar ta’ limiti 
massimi twaqqaf. Il-Kummissjoni tistma li dan se jġib miegħu EUR 0.2 biljun addizzjonali 
(EUR 0.2 biljun) ta’ kontribuzzjonijiet ibbażati fuq il-VAT. 

Riżorsa proprja bbażata fuq l-imballaġġ tal-plastik mhux riċiklat 

11 Ir-riżorsa proprja bbażata fuq il-plastik tiġi kkalkulata bl-applikazzjoni ta’ rata uniformi fissa 
ta’ ġbir ta’ EUR 0.80 għal kull kilogramma ta’ skart mhux riċiklat mill-imballaġġ tal-plastik 
iġġenerat ta’ kull sena f’kull Stat Membru. L-iskart mhux riċiklat mill-imballaġġ tal-plastik 
jiġi kkalkulat bħala d-differenza bejn l-iskart mill-imballaġġ tal-plastik iġġenerat u l-iskart 
mill-imballaġġ tal-plastik riċiklat f’sena. L-Istati Membri għandhom obbligu li jipprovdu 
statistika dwar l-iskart mill-imballaġġ tal-plastik lill-Kummissjoni f’konformità mar-
Regolament dwar l-Imballaġġ1. 

12 Fl-ORD fis-seħħ bħalissa, il-kontribuzzjonijiet tal-plastik ta’ 17-il Stat Membru jitnaqqsu 
b’somom f’daqqa. It-tnaqqis ivarja minn EUR 1 000 000 għal Malta għal EUR 184 miljun 

 
1 Ir-Regolament (UE) 2025/40 dwar l-imballaġġ u l-iskart mill-imballaġġ. 

https://eur-lex.europa.eu/legal-content/MT/TXT/PDF/?uri=CELEX:01989R1553-20210101
https://eur-lex.europa.eu/legal-content/MT/TXT/PDF/?uri=OJ:L_202500040
https://eur-lex.europa.eu/legal-content/MT/TXT/PDF/?uri=OJ:L_202500040

għall-Italja. It-tnaqqis huwa stabbilit fi prezzijiet attwali u l-ammont totali ta’ tnaqqis kull 
sena huwa ta’ EUR 711 miljun. 

13 Fil-proposta l-ġdida għal ORD, it-tnaqqis tas-somma f’daqqa twaqqaf. Barra minn hekk, ir-
rata uniformi ta’ ġbir tiżdied għal EUR 1.00 għall-2028 u jiġi introdott mekkaniżmu ta’ 
aġġustament annwali għall-inflazzjoni għar-rata uniformi ta’ ġbir. Il-Kummissjoni tistma li l-
impatt tal-bidliet kollha flimkien huwa ta’ EUR 2.8 biljun (EUR 3.2 biljun). 

Riżorsa proprja bbażata fuq l-ammont ta’ tagħmir elettriku u elettroniku 
mhux miġbur 

14 Ir-riżorsa proprja proposta bbażata fuq l-e-skart tkun tiġi kkalkulata bl-applikazzjoni ta’ rata 
uniformi ta’ ġbir ta’ EUR 2.00 għal kull kilogramma ta’ skart mhux miġbur ta’ tagħmir 
elettriku u elettroniku iġġenerat ta’ kull sena f’kull Stat Membru. L-ammont ta’ skart għal 
kull sena jkun jiġi kkalkulat bħala d-differenza bejn il-piż medju tal-prodotti elettroniċi 
mqiegħda fis-suq fit-3 snin preċedenti u l-piż tal-e-skart miġbur matul is-sena. Meta din id-
differenza tkun negattiva, tkun meqjusa bħala żero. L-Istati Membri għandhom obbligu li 
jipprovdu statistika dwar il-prodotti elettroniċi u l-e-skart lill-Kummissjoni f’konformità mar-
Regolament dwar skart ta’ tagħmir elettriku u elettroniku2. Ir-rata ta’ ġbir tkun tiġi 
aġġustata għall-inflazzjoni kull sena. Il-Kummissjoni tistenna li tiġbor medja ta’ EUR 15-
il biljun (EUR 16.9-il biljun) kull sena matul il-QFP li jmiss. 

Riżorsa proprja tad-dazju tas-sisa fuq it-tabakk 

15 It-TEDOR tkun tiġi kkalkulata bl-applikazzjoni ta’ rata uniformi ta’ ġbir ta’ 15 % għall-
ammonti ta’ tabakk manifatturat u prodotti relatati mat-tabakk rilaxxati għall-konsum 
immultiplikati bir-rata minima tad-dazju tas-sisa applikabbli għal kull Stat Membru f’sena 
kalendarja. Id-definizzjonijiet ta’ prodotti inklużi fil-kamp ta’ applikazzjoni ta’ din ir-riżorsa 
proprja u r-rati minimi rispettivi huma inklużi fid-Direttiva dwar it-Tabakk3. 

16 Flimkien mal-proposta għal ORD, il-Kummissjoni ressqet proposta4 għal riformulazzjoni 
tad-Direttiva dwar it-Tabakk li tkun iżżid il-kamp ta’ applikazzjoni tagħha għall-prodotti tat-
tabakk rilaxxati reċentement fis-suq, bħal-likwidi għas-sigaretti elettroniċi u t-tabakk 
imsaħħan, u tkun iżżid ir-rati minimi applikabbli. Il-Kummissjoni tistma li t-TEDOR tkun 
tiġġenera EUR 11.2-il biljun (EUR 12.6-il biljun) abbażi tal-proposta riformulata tagħha tad-

 
2 Id-Direttiva 2012/19/UE dwar skart ta’ tagħmir elettriku u elettroniku. 

3 Id-Direttiva 2014/40/UE dwar il-manifattura, il-preżentazzjoni u l-bejgħ tat-tabakk u prodotti 
relatati. 

4 COM(2025) 580. 

https://eur-lex.europa.eu/legal-content/MT/TXT/PDF/?uri=CELEX:02012L0019-20240408
https://eur-lex.europa.eu/legal-content/MT/TXT/PDF/?uri=CELEX:02014L0040-20231023
https://eur-lex.europa.eu/legal-content/MT/TXT/PDF/?uri=CELEX:02012L0019-20240408
https://eur-lex.europa.eu/legal-content/MT/TXT/PDF/?uri=CELEX:02014L0040-20231023
https://eur-lex.europa.eu/legal-content/MT/TXT/?uri=celex:52025PC0580


 30 

 

Direttiva dwar it-Tabakk u EUR 4.9 biljun (EUR 5.5 biljun) abbażi tad-Direttiva fis-seħħ 
bħalissa. 

Riżorsa proprja bbażata fuq is-sistema għall-iskambju ta’ kwoti tal-
emissjonijiet 

17 Ir-riżorsa proprja bbażata fuq l-ETS tkun tiġi kkalkulata bl-applikazzjoni ta’ rata uniformi ta’ 
ġbir ta’ 30 % għad-dħul iġġenerat mill-irkantar ta’ ċerti kwoti tal-ETS mill-Istati Membri. Il-
kwoti tal-ETS inklużi fil-kamp ta’ applikazzjoni tar-riżorsi proprji jkunu limitati għal kwoti 
għall-installazzjonijiet stazzjonarji, bħall-faċilitajiet tal-ġenerazzjoni tal-enerġija u tas-sħana, 
l-avjazzjoni, u s-setturi marittimi (ETS 1). Għall-kuntrarju tal-proposta preċedenti tal-
Kummissjoni dwar l-ORD5, il-kwoti tal-ETS għat-trasport bit-triq, il-bini u l-fjuwils (ETS 2), li l-
bejgħ tagħhom se jibda fl-2027, ikunu esklużi mill-kamp ta’ applikazzjoni tar-riżorsa 
proprja. 

18 Barra minn hekk, ir-rata ta’ ġbir tkun tiġi applikata għall-prodott tal-kwantitajiet ta’ kwoti li 
l-Istat Membru jiddeċiedi li ma jirkantax jew jittrasferixxi u jirkanta għall-Fond għall-
Modernizzazzjoni u l-prezz medju ponderat tal-kwoti tal-ETS 1 irkantati fis-sena. 

19 L-ETS hija rregolata mid-Direttiva dwar l-ETS6 u l-kwoti jiġu rkantati mill-Istati Membri fuq 
pjattaforma komuni f’konformità mar-Regolament dwar l-Irkantar7. Skont il-Kummissjoni, 
din ir-riżorsa proprja tkun iġġib medja ta’ EUR 9.6 biljun (EUR 10.8 biljun) fis-sena matul il-
QFP li jmiss. 

Riżorsa korporattiva għall-Ewropa 

20 Il-CORE tkun tinkludi kontribuzzjonijiet annwali pagabbli minn kumpaniji li joperaw fl-UE 
abbażi tal-fatturat nett tagħhom. Għas-sussidjarji tal-UE ta’ kumpaniji stabbiliti f’pajjiżi 
terzi, ikun rilevanti biss il-fatturat nett iġġenerat mis-sussidjarji. Il-kumpaniji b’fatturat nett 
taħt il-EUR 100 miljun ikunu esklużi mill-kamp ta’ applikazzjoni tal-CORE. Barra minn hekk, 
il-korpi tal-gvern (għajr għall-intrapriżi tal-istat), l-organizzazzjonijiet internazzjonali u l-
organizzazzjonijiet mingħajr skop ta’ qligħ ikunu jaqgħu barra mill-kamp ta’ applikazzjoni 
tal-CORE. 

 
5 COM(2023) 331. 

6 Id-Direttiva 2003/87/KE li tistabbilixxi skema għall-iskambju ta’ kwoti ta’ emissjonijiet. 

7 Ir-Regolament (UE) 2023/2830 li jistabbilixxi r-regoli tal-irkantar ta’ kwoti tal-emissjonijiet. 

https://eur-lex.europa.eu/legal-content/MT/TXT/PDF/?uri=CELEX:02003L0087-20240301
https://eur-lex.europa.eu/legal-content/MT/TXT/PDF/?uri=OJ:L_202302830
https://eur-lex.europa.eu/legal-content/MT/TXT/PDF/?uri=CELEX:52023PC0331
https://eur-lex.europa.eu/legal-content/MT/TXT/PDF/?uri=CELEX:02003L0087-20240301
https://eur-lex.europa.eu/legal-content/MT/TXT/PDF/?uri=OJ:L_202302830

21 Ma hemm l-ebda leġiżlazzjoni settorjali għall-CORE. Skont il-Kummissjoni, ir-regoli rilevanti 
jkunu stabbiliti fil-MAR u fl-IMSOR. Il-Kummissjoni tistma li l-CORE se tikkontribwixxi għall-
baġit tal-UE bħala medja EUR 6.8 biljun (EUR 7.6 biljun) fis-sena matul il-QFP li jmiss. 

Riżorsa proprja bbażata fuq il-mekkaniżmu ta’ aġġustament tal-karbonju fil-
fruntieri 

22 Il-kontribuzzjonijiet ibbażati fuq is-CBAM ikunu jiġu kkalkulati bl-applikazzjoni ta’ rata 
uniformi ta’ ġbir ta’ 75 % għad-dħul mill-bejgħ ta’ ċertifikati tal-mekkaniżmu ta’ 
aġġustament tal-karbonju fil-fruntieri. Is-CBAM, stabbilit bir-Regolament (UE) 2023/9568, 
huwa politika li tpoġġi prezz tal-karbonju fuq oġġetti importati abbażi tal-emissjonijiet ta’ 
gassijiet serra integrati tagħhom. Dan jiffunzjona bħala tariffa tal-karbonju fuq l-
importazzjonijiet ta’ oġġetti speċifiċi b’intensità ta’ karbonju fejn l-importaturi jeħtieġ li 
jixtru ċertifikati tas-CBAM biex ikopru l-emissjonijiet integrati fil-prodotti. Il-kost taċ-
ċertifikati huwa marbut mal-prezz tal-kwoti tal-emissjonijiet tal-ETS. Ir-reġim definittiv tas-
CBAM japplika mill-2026 ’il quddiem. 

23  Skont il-Kummissjoni, id-dħul minn din ir-riżorsa proprja se jilħaq medja ta’ EUR 1.4 biljun 
(EUR 1.5 biljun) fis-sena matul il-QFP li jmiss. 

 
8 Ir-Regolament (UE) 2023/956 li jistabbilixxi mekkaniżmu ta’ aġġustament tal-karbonju fil-

fruntieri. 

https://eur-lex.europa.eu/legal-content/MT/TXT/PDF/?uri=CELEX:32023R0956
https://eur-lex.europa.eu/legal-content/MT/TXT/PDF/?uri=CELEX:32023R0956

Figura 1 | Tqabbil bejn is-sistema tar-riżorsi proprji attwali fil-perjodu 2021–
2027 u dik proposta għall-QFP li jmiss 2028–2034 fi prezzijiet attwali 

 
Nota 1: it-totali jaf ma jaqblux minħabba l-ittondjar. 

Sors: il-QEA, abbażi ta’ data pprovduta mill-Kummissjoni.  

Anness III — Lista ta’ pubblikazzjonijiet tal-QEA 
msemmija f’din l-Opinjoni 
 

Ir-Rapporti annwali dwar l-implimentazzjoni tal-baġit tal-UE — għas-snin finanzjarji 2020–
2024 

Ir-Rapport Speċjali Nru 11/2013 — Kisba ta’ data korretta dwar l-Introjtu Nazzjonali Gross 
(ING): approċċ aktar strutturat u ffukat aħjar itejjeb l-effettività tal-verifikazzjoni mill-
Kummissjoni 

Ir-Rapport Speċjali 04/2021 — Kontrolli doganali: armonizzazzjoni insuffiċjenti tfixkel l-
interessi finanzjarji tal-UE 

Ir-Rapport Speċjali 25/2022 — Verifikazzjoni tal-Introjtu Nazzjonali Gross għall-
finanzjament tal-baġit tal-UE: ir-riskji fil-kumpilazzjoni tad-data jiġu koperti sew b’mod 
ġenerali, iżda hemm lok għal prijoritizzazzjoni akbar tal-azzjonijiet 

Ir-Rapport Speċjali 16/2024 — Id-dħul tal-UE bbażat fuq l-iskart mhux riċiklat mill-imballaġġ 
tal-plastik: bidu diffiċli u mxekkel minn data li mhijiex suffiċjentement kumparabbli jew 
affidabbli 

Ir-Rapport Speċjali 08/2025 — Frodi tat-Taxxa fuq il-Valur Miżjud fuq l-importazzjonijiet: l-
interessi finanzjarji tal-UE mhumiex protetti biżżejjed fil-qafas tal-proċeduri doganali għall-
importazzjoni simplifikati 

Ir-Rapport Speċjali 18/2025 — Flessibbiltà tal-baġit tal-UE: permezz tagħha, sfidi mhux 
previsti setgħu jiġu indirizzati, iżda l-qafas huwa kumpless wisq 

L-Opinjoni Nru 2/2006 dwar proposta għal Deċiżjoni tal-Kunsill dwar is-sistema tar-riżorsi 
proprji tal-Komunitajiet Ewropej 

L-Opinjoni Nru 2/2012 dwar proposta emendata għal Deċiżjoni tal-Kunsill dwar is-sistema 
tar-riżorsi proprji tal-Unjoni Ewropea — COM(2011) 739, dwar proposta emendata għal 
Regolament tal-Kunsill li jistabbilixxi miżuri li jimplimentaw is-sistema tar-riżorsi proprji tal-
Unjoni Ewropea — COM(2011) 740, dwar proposta emendata għal Regolament tal-Kunsill 
dwar il-metodi u l-proċedura li jintużaw biex jitqiegħdu għad-dispożizzjoni r-riżorsi proprji 
tradizzjonali u dawk ibbażati fuq l-ING u dwar ilmiżuri li jissodisfaw il-ħtiġijiet fi flus 
kontant — COM(2011) 742, dwar proposta għal Regolament tal-Kunsill dwar il-metodi u l-
proċedura għat-tqegħid taddispożizzjoni tar-riżorsa proprja bbażata fuq taxxa fuq il-valur 
miżjud — COM(2011) 737, dwar proposta għal Regolament tal-Kunsill dwar il-metodi u l-

https://www.eca.europa.eu/lists/ecadocuments/sr13_11/sr13_11_mt.pdf
https://www.eca.europa.eu/Lists/ECADocuments/SR21_04/SR_Customs_controls_MT.pdf
https://www.eca.europa.eu/Lists/ECADocuments/SR22_25/SR_GNI-verification_MT.pdf
https://www.eca.europa.eu/ECAPublications/SR-2024-16/SR-2024-16_MT.pdf
https://www.eca.europa.eu/ECAPublications/SR-2025-08/SR-2025-08_MT.pdf
https://www.eca.europa.eu/mt/publications/SR-2025-18
https://www.eca.europa.eu/Lists/ECADocuments/OP06_02/OP06_02_MT.PDF
https://www.eca.europa.eu/Lists/ECADocuments/OP12_02/OP12_02_MT.PDF

proċedura biex isiru disponibbli r-riżorsi proprji bbażati fuq it-taxxa fuq it-tranżazzjonijiet 
finanzjarji — COM(2011) 738 

L-Opinjoni Nru 5/2018 dwar: (a) Il-proposta għal Deċiżjoni tal-Kunsill dwar is-sistema ta’ 
riżorsi proprji tal-Unjoni Ewropea (COM(2018) 325 final); (b) Il-proposta għal Regolament 
tal-Kunsill dwar il-metodi u l-proċedura għad-disponibbiltà tar-Riżorsi Proprji bbażati fuq 
Bażi Komuni Konsolidata tat-Taxxa Korporattiva, fuq l-Iskema għall-Iskambju ta’ Kwoti tal-
Emissjonijiet tal-Unjoni Ewropea u fuq l-Iskart tal-Plastik mill-imballaġġ li mhux qed jiġi 
riċiklat, u dwar il-miżuri li jissodisfaw il-ħtiġijiet fi flus kontanti (COM (2018) 326 final); u (c) 
Il-proposta għal Regolament tal-Kunsill li jemenda r-Regolament tal-Kunsill (tal-KEE, u l-
Euratom) Nru 1553/89 dwar l-arranġamenti uniformi definittivi għall-ġbir mir-riżorsi 
nfushom li jidħol mit-taxxa fuq il-valur miżjud (COM(2018) 328 final) 

L-Opinjoni Nru 11/2020 dwar l-Abbozz ta’ Regolament tal-Kunsill (UE, Euratom) li jemenda 
r-Regolament (KEE, Euratom) Nru 1553/89 dwar l-arranġamenti uniformi definittivi għall-
ġbir ta’ riżorsi proprji li jakkumulaw mit-taxxa tal-valur miżjud (id-dokument 12 771/20, il-
fajl interistituzzjonali 2018/0133 (NLE)) 

L-Opinjoni 03/2022 dwar il-proposta tal-Kummissjoni għal Regolament tal-Kunsill dwar il-
metodi u l-proċedura għat-tqegħid għad-dispożizzjoni tar-riżorsi proprji bbażati fuq l-
Iskema għall-Iskambju ta’ Kwoti tal-Emissjonijiet, fuq il-Mekkaniżmu ta’ Aġġustament tal-
Karbonju fil-Fruntieri u fuq il-profitti riallokati u dwar il-miżuri biex jiġu ssodisfati r-rekwiżiti 
tal-flus kontanti [2022/0071(NLE)] 

L-Opinjoni 04/2023 dwar il-proposta emendata tal-Kummissjoni għal Regolament tal-
Kunsill dwar il-metodi u l-proċedura għat-tqegħid għad-dispożizzjoni tar-riżorsi proprji 
bbażati fuq l-Iskema għall-Iskambju ta’ Kwoti tal-Emissjonijiet, fuq il-Mekkaniżmu ta’ 
Aġġustament tal-Karbonju fil-Fruntieri, fuq il-profitti riallokati u tar-riżorsa proprja statistika 
bbażata fuq il-profitti tal-kumpaniji u dwar il-miżuri biex jiġu ssodisfati r-rekwiżiti tal-flus 
kontanti COM/2023/333, 2022/0071 (NLE) 

Ir-Rapport Analitiku Nru 04/2020 — Azzjoni tal-UE biex tiġi indirizzata l-problema tal-iskart 
tal-plastik 

Ir-Rapport Analitiku 03/2025 — Opportunitajiet għall-Qafas Finanzjarju Pluriennali ta’ wara 
l-2027

https://www.eca.europa.eu/Lists/ECADocuments/OP18_05/OP18_05_MT.pdf
https://www.eca.europa.eu/Lists/ECADocuments/OP20_11/OP20_11_MT.pdf
https://www.eca.europa.eu/Lists/ECADocuments/OP22_03/OP_New_own_resources_MT.pdf
https://www.eca.europa.eu/ECAPublications/OP-2023-04/OP-2023-04_MT.pdf
https://www.eca.europa.eu/Lists/ECADocuments/RW20_04/RW_Plastic_waste_MT.pdf
https://www.eca.europa.eu/ECAPublications/RV-2025-03/RV-2025-03_MT.pdf

Abbrevjazzjonijiet 
Abbrevjazzjoni Definizzjoni/Spjegazzjoni 

CBAM 
Mekkaniżmu ta’ aġġustament tal-karbonju fil-fruntieri; użata 
wkoll biex tirreferi għar-riżorsa proprja bbażata fuq il-
mekkaniżmu 

CORE Riżorsa korporattiva għall-Ewropa 

ETS 
Sistema għall-iskambju ta’ kwoti tal-emissjonijiet; użata wkoll 
biex tirreferi għar-riżorsa proprja bbażata fuq is-sistema ta’ 
skambju 

IMSOR Miżuri ta’ implimentazzjoni għas-sistema tar-riżorsi proprji 

ING Introjtu nazzjonali gross 

MAR Regolament dwar it-Tqegħid għad-Dispożizzjoni 

ORD Deċiżjoni dwar ir-Riżorsi Proprji 

QFP Qafas Finanzjarju Pluriennali 

RPT Riżorsi proprji tradizzjonali 

TEDOR Riżorsa proprja tad-dazju tas-sisa fuq it-tabakk 

TFUE Trattat dwar il-Funzjonament tal-Unjoni Ewropea 

VAT Taxxa fuq il-valur miżjud 

WAR Rata medja ponderata 

Glossarju 
Terminu Definizzjoni/Spjegazzjoni 

Approprjazzjoni ta’ pagament Ammont disponibbli biex isir pagament ladarba l-kundizzjonijiet 
korrispondenti jkunu ġew irrispettati. 

Bażi tal-VAT Il-valur totali tal-oġġetti u s-servizzi li għalihom tiġi applikata l-VAT. 

e-skart Tagħmir elettriku u elettroniku li ma għadux ta’ valur għall-utenti 
tiegħu. 

Fatturat nett 
Is-somma tad-dħul kollu tal-kumpaniji mill-bejgħ ta’ prodotti u mill-
forniment ta’ servizzi matul perjodu ta’ referenza, wara tnaqqis għal 
ribassi, skontijiet u taxxa.  

Iffissar ta’ limiti massimi fuq il-
bażi tal-VAT 

Mekkaniżmu biex tiġi limitata l-bażi tal-VAT għal perċentwal fiss tal-
ING nazzjonali meta jiġu kkalkulati l-kontribuzzjonijiet tar-riżorsi 
proprji tal-VAT ta’ Stat Membru. 

Introjtu nazzjonali gross Kejl standard tal-ġid ta’ pajjiż, ibbażat fuq l-introjtu minn sorsi 
domestiċi u minn sorsi barra l-pajjiż. 

Kwota tal-emissjonijiet 

Id-dritt negozjabbli, skont l-iskema għall-iskambju ta’ kwoti tal-
emissjonijiet, li tiġi emessa tunnellata ta’ CO2 jew ammont ta’ gass 
serra ieħor b’potenzjal ekwivalenti ta’ tisħin globali matul perjodu 
speċifikat. 

Limitu massimu tar-riżorsi proprji Ammont massimu ta’ riżorsi proprji li jistgħu jintalbu mingħand l-Istati 
Membri biex ikopru l-approprjazzjonijiet ta’ pagament annwali 

Marġni ta’ manuvra Id-differenza bejn ir-riżorsi proprji meħtieġa għall-finanzjament tal-
baġit tal-UE u l-limitu massimu tar-riżorsi proprji. 

Mekkaniżmu ta’ aġġustament tal-
karbonju fil-fruntieri 

Sistema li timponi tariffa fuq il-prodotti b’intensità ta’ karbonju, bħall-
azzar u s-siment, li jidħlu fl-UE. 

Miżuri ta’ implimentazzjoni għas-
sistema tar-riżorsi proprji  

Arranġamenti prattiċi ġenerali li jkopru s-superviżjoni u l-kontroll tar-
riżorsi proprji tal-UE.  

NextGenerationEU Pakkett ta’ finanzjament biex jgħin lill-Istati Membri tal-UE jirkupraw 
mill-impatt ekonomiku u soċjali tal-pandemija tal-COVID-19. 

Plastik Fil-kuntest tar-riżorsi proprji tal-UE, l-iskart mhux riċiklat mill-imballaġġ 
tal-plastik. 

Prezz mill-ikklerjar fi rkant 
Il-prezz li bih il-volum totali li għalih jiġu aċċettati l-offerti jaqbel mal-
volum totali disponibbli għall-bejgħ, li jiddetermina l-offerenti 
rebbieħa u x’se jħallsu. 

Prezzijiet (2025) kostanti 

Ċifri tal-baġit li ġew aġġustati għal livell ta’ prezz fiss u kostanti tas-
sena ta’ referenza 2025. Bit-tneħħija tal-effetti tal-inflazzjoni tal-
prezzijiet, dawn iċ-ċifri jippermettu tqabbil “reali” tal-volum jew tal-
kapaċità tal-akkwist tal-baġit matul snin jew perjodi tal-QFP differenti. 

Prezzijiet attwali Iċ-ċifri tal-baġit espressi fil-valur monetarju reali tas-sena speċifika li 
għaliha jsir il-pagament. Dawn iċ-ċifri jvarjaw kull sena minħabba l-

inflazzjoni (stmata kull sena bi 2 % fil-proposta attwali) u jintużaw biex 
juru l-ammont reali ta’ flus li se jitħallsu f’sena partikolari. 

Qafas finanzjarju pluriennali  

Il-pjan ta’ nfiq tal-UE li jistabbilixxi prijoritajiet (ibbażat fuq l-objettivi 
ta’ politika) u limiti massimi, ġeneralment għal perjodu ta’ 7 snin. 
Jipprovdi l-istruttura li fi ħdanha jiġu stabbiliti l-baġits annwali tal-UE, u 
jillimita l-ammont li jintefaq għal kull kategorija ta’ nefqa. 

Rata medja ponderata 

Il-perċentwal li bih jiġu diviżi l-irċevuti totali tal-VAT ta’ Stat Membru 
biex tiġi kkalkulata l-bażi ta’ valutazzjoni tal-VAT tiegħu. Jieħu 
inkunsiderazzjoni r-rati kollha tal-VAT applikabbli fl-Istat Membru, u 
kull rata tiġi ponderata f’konformità mas-sehem tal-valur totali tat-
tranżazzjonijiet taxxabbli li tapplika għalihom. 

Rata ta’ ġbir 
Fil-kuntest tar-riżorsi proprji tal-UE, il-perċentwal stabbilit mill-UE biex 
jiġi ddeterminat l-ammont li kull Stat Membru jeħtieġlu jikkontribwixxi 
minn sors partikolari ta’ dħul għall-baġit tal-UE. 

Regolament dwar it-Tqegħid 
għad-Dispożizzjoni 

Ir-regoli tal-UE dwar il-metodi u l-proċeduri li għandhom jintużaw mill-
Istati Membri meta jagħmlu kontribuzzjonijiet tar-riżorsi proprji għall-
baġit tal-UE. 

Riżorsa proprja Fondi li jintużaw għall-finanzjament tal-baġit tal-UE, prinċipalment 
mill-kontribuzzjonijiet tal-Istati Membri. 

Sistema għall-iskambju ta’ kwoti 
tal-emissjonijiet 

Skema bbażata fuq l-iffissar ta’ limiti massimi fuq l-emissjonijiet tas-
CO2 totali permezz tal-allokazzjoni ta’ kwoti lil kumpaniji jew 
organizzazzjonijiet emittenti oħra, li jistgħu jixtruhom u jbigħuhom 
skont il-ħtiġijiet tagħhom. 

Taxxa fuq il-valur miżjud 
Taxxa indiretta fuq il-konsum li tiġi imposta fuq il-produzzjoni u d-
distribuzzjoni ta’ oġġetti u l-forniment ta’ servizzi, u li eventwalment 
tintrefa’ mill-konsumatur finali. 

Il-Qorti Ewropea tal-Awdituri, l-Opinjoni 04/2026 “dwar il-proposta għal Deċiżjoni dwar is-
sistema tar-riżorsi proprji tal-Unjoni Ewropea (COM(2025) 574 final)”, l-Uffiċċju tal-
Pubblikazzjonijiet tal-Unjoni Ewropea, 2026.

 

https://www.eca.europa.eu/mt/publications/OP-2026-04


Din l-opinjoni nħarġet skont l-
Artikolu 287(4) tat-TFUE, li jipprevedi 
konsultazzjoni mal-Qorti Ewropea tal-
Awdituri fuq talba ta’ waħda mill-
istituzzjonijiet l-oħra tal-UE. Il-
Kummissjoni Ewropea adottat il-
proposta għal Deċiżjoni tal-Kunsill 
dwar is-sistema tar-riżorsi proprji tal-
UE fis-16 ta’ Lulju 2025. Fit-
8 ta’ Settembru 2025, il-Parlament 
Ewropew talab Opinjoni tagħna dwar 
il-proposta. L-iskop ta’ din l-Opinjoni 
huwa li tipprovdi osservazzjonijiet 
dwar il-fasla tas-sistema proposta tar-
riżorsi proprji u l-implikazzjonijiet 
potenzjali tagħha għall-finanzjament 
tal-baġit tal-UE.

IL-QORTI EWROPEA TAL-AWDITURI
12, rue Alcide De Gasperi
1615 Luxembourg
LUXEMBOURG

Tel. +352 4398-1

Mistoqsijiet: eca.europa.eu/mt/contact
Sit elettroniku: eca.europa.eu
Media soċjali: @EUauditors

https://eur-lex.europa.eu/LexUriServ/LexUriServ.do?uri=CELEX:12012E/TXT:mt:PDF

